
Қадрли муштарий!
2025 йилнинг биринчи ярим 

йиллигига даврий нашрларга обу-
на бошланди. 

Мустақиллик билан тенгдош 
халқ минбари ва овози, фахри 
саналмиш нашр омма ва давлат 
ўртасидаги олтин кўприк – доно 
маслаҳатгўй вазифасини ҳалол 
ва виждонан адо этмоқда. Ҳами-
ша шундай бўлиб қолади.

Маънавий жиҳатдан юксалиб, камолот сари интилмоқ 
истасангиз, кун сайин вилоят янгиликларидан воқиф 
бўлмоқни ихтиёр айлаб, оламшумул воқеалардан бохабар 
бўлай десангиз, ҳеч иккиланмай суюкли «Жанубий Қозо-
ғистон» рўзномасига ёзилинг.

Туркистон вилоятининг «Жанубий Қозоғистон» ижти-
моий-сиёсий газетаси таҳририятидаги рақобатбардош, 
изланувчан жамоа доим сизларнинг орзуингиздаги жиҳат-
ларга эътибор қаратишга, маънавий хизмат кўрсатиш-
га шай.

 � Обуна–2025

6 ойга обуна баҳоси:
«Қазпошта» ҲЖ орқали – 

3415,50 тенге;

 Вилоят ижтимоий-сиёсий газетаси

2024 йил 2 ноябрь, шанба, №128-129 (3474-3475).

 Президент

(Давоми 2-бетда).

“ЖАНУБИЙ 
ҚОЗОҒИСТОН” – 

ДОНО ДЎСТИНГИЗ, 
ҲАМКОРИНГИЗ!

НЬЮ-ЙОРКДА «KAZAKHSTAN 
FINANCE DAY» АНЖУМАНИ 

Нью-Йоркда Қозоғистон Республикаси Миллий 
банки, АҚШдаги Элчихонаси ва Бош консуллиги таш-
килотчилигида, Citigroup, Mastercard, Visa, Solidcore 
Resources ва АҚШ Савдо-саноат палатаси билан 
ҳамкорликда «Kazakhstan Finance Day» анжумани 
ўтди.

Нью-Йорк ишбилармонлик марказида жойлаш-
ган Citigroup корпорациясининг бош қароргоҳида 
ўтган тадбирда икки давлатнинг молия-иқтисодий 
соҳаларидан 450дан ортиқ вакиллар иштирок этди. 
Blackstone, Ashmore, JP Morgan, Cerberus, Apollo Global 
Management, KKR, Bloomberg каби йирик Wall Street сар-
моялари иштирокчилар қаторидан жой олди.

Қозоғистон делегацияси таркибига Қозоғистон Рес-
публикаси Миллий банки, Молия бозорини созлаш 
ва ривожлантириш агентлиги, Қозоғистон Тараққиёт 
Банки, Қозоғистон фонд биржаси, Kaspi.kz, Halyk Bank, 
Freedom Holding компаниялари раҳбарлари ва “Байте-
рек” миллий бошқарув холдинги, “Даму” тадбиркорликни 
ривожлантириш жамғармаси тараққиёт институтлари 
вакиллари кирди.

Дунёнинг асосий молия марказларидан бирида 
дастлабки шундай анжуманнинг ўтказилиши иқтисодий 
алоқаларни мустаҳкамлаш ва Қозоғистонга иқтисодий 
сармояларни жалб этишга қаратилган.

ИСПАНИЯДА УЧ КУНЛИК 
МОТАМ ЭЪЛОН ҚИЛИНДИ

Испания шарқидаги к учли ёмғирлар қурбонлари 
сони 95 кишига етди, деб маълум қилди Испания ҳу-
дудий сиёсат вазири. 

Кучли ёғингарчилик сешанба куни кечқурун ва чор-
шанба куни эрталабгача уч вилоятни сув остида қол-
дирди.

Шу муносабат билан ҚР Президенти Қасим-Жўмарт 
Тўқаев Испания Қироли Фелипе VIга ҳамдардлик бил-
дирди. Мамлакатда уч кунлик мотам эълон қилинди.

24.kz. маълумотлари асосида.

“ТОЗА ҚОЗОҒИСТОН” 
КОНЦЕПЦИЯСИ 

ТАСДИҚЛАНАДИ
Мамлакатимизда 2024-2029 йилларга мўлжал-

ланган “Тоза Қозоғистон” экологик маданиятни ри-
вожлантириш концепцияси тасдиқланади. Бу ҳақда 
Қозоғистон Республикаси Экология ва табиий захи-
ралар вазири ўринбосари Жўмарт Алиев шу мавзуга 
бағишланган матбуот анжуманида маълум қилди.

– Давлат раҳбари ҚР Экология ва табиий захиралар 
вазирлигига тегишли давлат органлари билан ҳамкор-
ликда 2024-2029 йилларга мўлжалланган “Тоза Қозо-
ғистон” экологик маданиятини ривожлантириш концеп-
циясини ишлаб чиқишни топширди. 15 октябрда мазкур 
концепция Ҳукумат томонидан маъқулланди, ҳозир эса 
ҳужжат тасдиқлаш босқичида, – деди вазир ўринбоса-
ри.

Концепциянинг асосини фуқароларда юксак экологик 
маданият ва масъулиятни шакллантириш, экологик би-
лимларни ошириш, шунингдек, оқилона экологик сиёсат 
ташкил этади. 

Қозоғистонда экологик маданиятни шакллантириш 
2024-2029 йилларда қуйидаги асосий йўналишларда 
амалга оширилади:

� экологик фикрлаш ва хулқ-атвор, шу жумладан, 
уларни рағбатлантириш ва тақдирлаш чора-тадбирла-
ри;

� экологик таълим;
� экологик тарғибот.
Ҳар бир йўналиш бўйича концепцияни амалга оши-

риш юзасидан кўрилаётган чора-тадбирлар самарадор-
лигини мониторинг қилиш ва зарур ҳолларда уларни 
тузатиш имконини берадиган тегишли кўрсаткичлар 
белгиланди.

– Рақамлаштириш иқтисодиёт 
тараққиётига кучли таъсир кўр-
сатди ва бугунги кун тартибининг 
йўналишини белгилаб берди. 
Сунъий заковат, Интернет-савдо 
(IoT) ва маълумотлар мажмуаси 
(Big Data) каби янги тушунча ва 
технологияларнинг кенг жорий 
этилиши қишлоқ хўжалигидан 
тортиб молиягача бўлган барча 
соҳаларнинг қоидаларини ўзгар-

тирмоқда. Рақамлаштириш бутун 
мамлакат ва минтақаларнинг 
рақобатбардошлигини белгилов-
чи омилга айланди. 2025 йилга 
бориб, дунёвий рақамли бозор 
50 фоизга ўсиши ва 6,8 триллион 
долларга етиши кутилмоқда. 
Тахминларга кўра, 10 йилдан 
сўнг жаҳонда товар ва хизматлар 
ишлаб чиқаришнинг 70 фоизида 
рақамли технологиялардан фой-

Учрашув давомида умумий 
қиймати 301 миллиард тенгедан 
зиёд 35та ҳамкорлик меморан-
думлари имзоланди. Ушбу кели-
шув доирасида вилоятда янги 
лойиҳалар амалга оширилади. 
Қайд этиш жоизки, ушбу халқаро 
тадбир тадбиркорлар ва сармоя-
дорлар учун янги имкониятлар 
очади ва Туркистон минтақа-
сининг халқаро ҳамкорликдаги 
стратегик аҳамиятини оширади.

Вилоятимизда 2027 йилгача 

амалга ошириладиган 145та сар-
моявий лойиҳа ишлаб чиқилган. 
Улар доирасида 17 мингта янги 
иш ўрни яратилиши кутилмоқда. 
Шунингдек, 594 гектар майдон-
да 10та индустриявий минтақа 
ва 580 гектар махсус иқтисодий 
минтақа мавжуд. Бу ерда 49та 
корхона фаолият юритмоқда. 
Яна 39та лойиҳа қурилиши да-
вом этмоқда.

Туркистонда минтақанинг мав-
жуд салоҳиятидан фойдаланган 

ҳолда тайёр маҳсулот ишлаб 
чиқаришга устувор аҳамият қара-
тилмоқда. Шу мақсадда вилоятга 
сармоя жалб этиш борасидаги 
саъй-ҳаракатларни кучайтириш 
мақсадида туман ва шаҳарлар 
ҳокимликлари, тадбиркорлик 
субъектлари вакиллари билан 
ҳамкорликда ХХРга хизмат са-
фарлари ташкил этилди. Нати-
жада Хитой Халқ Республикаси-
нинг янги технологиялари ва хи-
тойлик сармоядорлар капитали 

ҳисобидан қатор лойиҳаларни 
амалга оширишга киришилди. 
Минтақа иқтисодиётига эса тах-
минан 1,2 трлн тенге сармоя 
киритилади. Йирик лойиҳалар қа-
торига тўқимачилик кластерини 
яратиш, қуёш ва шамол электр 
станциясини қуриш киради.

 Туркистонда ўтган навбат-
даги халқаро анжуман ана шу 
ташрифларнинг расмий давоми, 
давлат ва бизнес вакиллари 
ўртасидаги муҳим мулоқот май-
донига айланди. Анжумандаги 
келишувлари туфайли Туркистон 
ўлкасида турли йўналишларда 
муҳим лойиҳалар амалга оши-
рилиб, ишлаб чиқариш қуввати 
ортади.

Анжуман доирасида вилоят 
ҳокими Дархан Сатибалди хо-
рижий сармоядорлар билан уч-
рашув ўтказди. Вилоят раҳбари 
минтақанинг сармоявий салоҳия-
тига тўхталиб, ҳар бир сармоя-
дорнинг иқтисодиётга фойдали 
бўлган лойиҳаси эътиборга оли-
ниши ва қўллаб-қувватланишини 
таъкидлади.

  
  Вилоят ҳокимининг 

матбуот хизмати.

Сармоя – иқтисодиёт таянчи

ТУРКИСТОН – МОҲИР 
ҲУНАРМАНДЛАР ВА БЕҚИЁС 

САЙЁҲЛИК МАКОНИ
Туркий оламнинг сайёҳлик пойтахтида “Қайта ишлаш ва 

саноат соҳасида Қозоғистон-Хитой сармоявий ҳамкорлиги”, 
“Қозоғистонда Хитойнинг Сайёҳлик йили – 2025” ва “Ра-
қамли тараққиёт” мавзуларида “TURKISTAN INVESTMENT 
AND TOURISM FORUM – 2024” халқаро сармоявий анжумани 
ўтди. 

ҚР ПРЕЗИДЕНТИ РАИСЛИГИДА ХОРИЖИЙ 
САРМОЯДОРЛАР КЕНГАШИНИНГ

 36-МАЖЛИСИ ЎТДИ

Қозоғистон пойтахтидаги Мустақиллик саройида ҚР 
Президенти Қасим-Жўмарт Тўқаев раислигида ҚР Прези-
денти ҳузуридаги Хорижий сармоядорлар кенгашининг 
навбатдаги мажлиси ўтди.

даланилади. Биз бу жараён Қозо-
ғистон учун жуда муҳим эканини 
аниқ тушунамиз, – деди Давлат 
раҳбари.

Давлат раҳбари Қозоғистон 
АЭС қурилиши бўйича халқаро 
консорциум яратиш масаласини 
ишлаб чиқаётганини маълум 
қилди.

– Ҳукумат қайта тикланадиган 
энергия шўъбасининг сармоя-
вий жозибадорлигини оширишга 
интилмоқда. Total, Swabint, Aqua 
Power ва Masdar каби дунёвий 
иштирокчилар билан яшил энер-

гия соҳасида 43 Гвт қувватга эга 
лойиҳаларни амалга ошириш 
юзасидан шартнома имзоладик, 
– деди Давлат раҳбари.

Президент, шунингдек, Қо-
зоғистон атом энергетикасини 
ривожлантириш учун улкан са-
лоҳиятга эга эканлигини таъкид-
лади.

– Мамлакатимиз ядровий 
ёқилғи – уран қазиш бўйича ду-
нёда биринчи ўринда туради. 
Хабарингиз бор, Қозоғистонда 
биринчи атом электр станция-
сини қуриш яқинда бўлиб ўтган 

умумхалқ референдумида маъ-
қулланган эди. Бу бизнинг энер-
гия хавфсизлигимиз учун узоқ 
муддатли сармоядир. Ҳозирда 
биз ушбу лойиҳа учун халқаро 
консорциум яратиш масаласини 
ишлаб чиқмоқдамиз, – деди Қа-
сим-Жўмарт Тўқаев.

Президент Қозоғистон хориж-
лик сармоядорлар иштирокида 
агросаноат мажмуасида 5 мил-
лиард долларлик лойиҳаларни 
амалга ошираётганини таъкид-
лади. 

– Қозоғистоннинг қишлоқ хў-
жалигини ривожлантириш бутун 
Марказий Осиё минтақасининг 
озиқ-овқат хавфсизлигини таъ-
минлашнинг стратегик устувор 
йўналиши ҳисобланади. Қозоғис-
тон ҳудуди 200 миллион гектар-
дан ортиқ қишлоқ хўжалиги ерла-
ри билан дунёда олтинчи ўринда 
туради. Айни пайтда қишлоқ 
хўжалиги маҳсулотлари дунёнинг 
80дан зиёд давлатига экспорт қи-
линмоқда, – деди Қасим-Жўмарт 
Тўқаев.

Сиёсат ва иқтисодиёт

Сайрам туманида “Жанубий Қозоғистон” газетасининг муш-
тарийлари бисёр. Бироқ айрим ташкилотларда обунани уюшти-
ришда сусткашлик пайқалади.

Абай номидаги Давлат мукофоти лауреати, филология фанлари 
доктори, профессор, нашр жонкуяри Қулбек Ергўбек ҳамда газета 
бош муҳаррири Райимжон Алибоевлар Сайрам тумани ҳокимининг 
муовини Мадияр Алипов (тасвирда) қабулида обунани уюштириш би-
лан боғлиқ масалаларни муҳокама қилишди. Энг муҳими, бу жараён-
да масъуллик ва эътибор зарур. 

“Жанубий Қозоғистон” мухбири.

 «Обуна – 2025»

МАСЪУЛЛИК ЗАРУР

Шимкент шаҳар таълим бош-
қармасининг Услубият маркази 
ҳамда “Жанубий Қозоғистон” 
вилоят ижтимоий-сиёсий га-
зетаси ташаббуси билан Шим-
кент шаҳридаги А. Навоий но-
мидаги 11-сонли умумий ўрта 
мактабда “Рақамли даврдаги 
журналистика” мавзуида дав-
ра суҳбати ўтди. 

Тадбирда Услубият маркази-
нинг услубиятчиси Нилуфар Қўр-
ғонбоева, “Жанубий Қозоғистон” 
газетаси бош муҳаррирининг 
ўринбосарлари Муроджон Абу-
бакиров ва Авазхон Бўронбоев, 
фахрий журналист Ҳайитмат 
Муҳиддинов, мухбирлар, мактаб 
кутубхоначилари ҳамда директор 
ўринбосарлари иштирок этишди. 

Давра суҳбатини услубият-
чи Нилуфар Қўрғонбоева очиб, 
Шимкент шаҳри ҳокимлиги ва 
таълим бошқармаси нашрни қўл-
лаб-қувватлаётганини таъкидла-
ди.

Нашр бош муҳаррири муовини 
М. Абубакиров нутқида газета-
нинг тарихига тўхталди. Дунёдаги 
мураккаб ижтимоий-иқтисодий 
шароитда тараққиётнинг қўш қа-
ноти маънавият ва маърифатнинг 
жамият ҳаётидаги ўрнини мус-
таҳкамлаш масаласига эътибор 
кучайганини, 1991 йили ҚРнинг 
тўнғич Президенти Н. Назар-
баевнинг қўллови билан “Дўстлик 
байроғи” номи билан фаолия-

тини бошлаган нашр бугунги 
кунда адади кўпайиб, “Жанубий 
Қозоғистон” номи билан чоп эти-
лаётганини, республикада ўзбек 
тилидаги ягона нашр эканлигини 
таъкидлади. 

– Йиллар давомида миллий 
қадриятларимиз, урф-одатлари-
мизни тарғиб қилиб, она тилимиз 
учун хизмат қилиб келаётган 
газетага обуна давом этмоқда. 
Бу жараёнда Шимкент шаҳри 
мактабларининг иштироки сезил-
маяпти. Газетага обуна бўлиш, 
она тилимиз ва маданиятимизни 
асраб-авайлаш, уни келажак 

авлодга етказиш йўлидаги му-
ҳим қадамдир. Обунанинг турли 
йўллари мавжуд, жумладан, он-
лайн тарзда ва таҳририят билан 
шартнома асосида. Сўз якунида: 
“Маънавият равнақига ҳисса қў-
шаётган нашрга обуна бўлишни, 
қалбларингизга ҳавола қиламан, 
– деди у.

– Қадрли ҳамюртлар, тадбир 
иштирокчилари! ҚР Президенти 
Қасим Жўмарт Тўқаев: “ОАВ – 
давлат ва жамият ўртасидаги ол-
тин кўприк” эканлигини халқимиз-
га доимо эслатиб келаётганлиги 
бежиз эмас, албатта. Бундай ша-
рафли номга Туркистон вилояти 

ҳокимлиги томонидан ўзбек тили-
да 1991 йилнинг 5 апрелидан эъ-
тиборан чиқа бошлаган “Дўстлик 
байроғи” ҳозирги “Жанубий Қозо-
ғистон” вилоят ижтимоий-сиёсий 
газетаси ҳам ўзининг салмоқли 
ҳиссасини қўшиб келмоқда.

Бугунги кунда халқ минбари, 
ҳаёт кўзгусига айланган “Жану-
бий Қозоғистон” ёшларимизнинг 
маънавиятини юксалтиришда, 
аҳолининг сиёсий саводхонли-
гини ҳар томонлама ошириб, ра-
қобатбардош ва комил инсонлар 
сифатида шаклланишида “йўлчи 
юлдуз” вазифасини шараф билан 

адо этмоқда.
Шимкент шаҳрига учинчи мега-

полис мақоми берилгунга қадар 
шаҳримиздаги 14та ўзбек, қозоқ-
рус-ўзбек аралаш мактабларнинг 
ҳар бири 40-50, 60-70 нусхадан 
обуна бўлишиб, таҳририятимиз 
билан тиғиз алоқа ўрнатишганди.

Кўпгина ўқитувчи-устозлар 
вилоятимиздаги ўзбек-қозоқ ва 
туркийзабон халқлар ҳаётига 
оид ҳамда ёшлар тарбиясини акс 
эттирувчи мақолалар бериб бо-
рарди. Газетамизнинг қизиқарли 
ва сермазмун чиқишида уларнинг 
ҳиссалари беқиёс эди. Натижада 

адади ҳам ўсиб, 15-17 минг дона-
га етган пайтлар бўлган.

Ҳозирчи, деган ўринли савол 
туғилади. Кейинги 5-6 йил мобай-
нида мактабларда гўё обунага 
“рухсат йўқ” деган баҳона билан 
ўқитувчилар ҳам, ўқувчилар ҳам 
газетадан бенасиб бўлишди. 
Бундай буйруқ ким томонидан ва 
қандай мақсадда берилганлиги 
бугунги кунгача номаълум. Бун-
дан ким ютди? Кимлар ютқазди? 

Ўзбек тилида дарс берувчи 
устозлар, шу жумладан, ўқиш-
га иштиёқи баланд ўқувчилар 
ҳам Президентимиз, давлатимиз 

раҳбарлари томонидан Янги Қо-
зоғистонни барпо этиш бораси-
да олиб бораётган дастурини 
ўз она тилида ўқиб, баҳраманд 
бўлишдан бенасиб бўлишди. Шу-
нингдек, Ўзбекистонда лотин им-
лоси жорий этилгач, у ёқда нашр 
этиладиган газета, журнал, ўқув 
қуроллари, қўлланмаларидан 
фойдаланиш имкони ҳам йўқол-
ган эди.

Бундай оғир вазиятни эъти-
борга олиб, Шимкент шаҳар ҳо-
кимлиги, ички сиёсат ва таълим 
бошқармаси раҳбарияти обунани 
қайта йўлга қўйишга қарор қилди 
ва бу таҳсинга сазовордир, – де-
ди сўзга чиққан соҳа фахрийси Ҳ. 
Муҳиддинов.

– Ҳозирги ёшларнинг ахбо-
рот манбаи кўпинча телефон 
ва ижтимоий тармоқлар бўлган 
замонда уларни газета ва китоб 
ўқишга жалб этиш – ўта долзарб 
вазифа. Ёшлар маънавиятини 
бойитиш учун уларни чуқур би-
лим ва теран фикрлашига ёрдам 
берувчи матбуотга йўналтириш 
зарур, – дея мурожаат қилди А. 
Бўронбоев.

Тадбир якунида иштирокчилар 
ўз савол ва таклифларини ўртага 
ташлади, бу эса мулоқотнинг яна-
да жонли ва самарали ўтишини 
таъминлади. Улар ёшларни газе-
та ўқишга қизиқтириш, маънавия-
тини бойитишда қандай чоралар 
кўриш мумкинлиги ҳақида фикр 
алмашдилар. Иштирокчиларнинг 
турли савол ва таклифлари ора-
сида газетага онлайн обуна тизи-
мини соддалаштириш, ўқувчилар 
учун қизиқарли саҳифа, рукнлар 
очиш, яратиш ва таълим муас-
сасаларида газеталарни кенг 
тарқатишга оид ғоялар муҳокама 
қилинди.

Тадбир очиқ ва самимий му-
лоқот шаклида, савол-жавоблар 
асосида ўтди.

М. ЭЛТОЕВА. 

Тасвирларда: муштарийлар 
билан мулоқот.

Сўнгги йилларда мамла-
катимизда Шимолга кўчиш 
тизимли равишда уюштирил-
моқда. Жорий йилда респуб-
лика бўйича 7050 квота ажра-
тилиб, қондошлар ва кўчиб 
борувчилар учун давлат ёр-
дам кўрсатадиган 7та вилоят 
аниқланди. Жорий йилнинг 
9 ойида Туркистон минтақа-
сидан 300 оила, яъни 1200га 
яқин одам кўчиб борган.

Шимолий Қозоғистон вилоя-
тидан махсус ташриф буюрган 
вакиллар вилоят ҳокими ўрин-
босари Бейсенбай Тажибаев 
билан учрашди. Учрашувда 
кўчиш ва махсус мослаштириш 
марказини очиш масалалари 
атрофлича муҳокама қилинди.

– Бугунги кунда давлат томо-
нидан меҳнат кучи ортиқ минта-
қалардан танқис минтақаларга 
кўчиб бориш жараёни давом эт-
моқда. Маълумки, вилоятимиз-
да 2 миллион 200 мингга яқин 
аҳоли истиқомат қилади, яъни 
халқ тиғиз жойлашган ва де-
мографик ўсиш юқори. Вилоят 
ҳокими Дархан Амангелдиули 
минтақанинг асосий муаммо-
ларидан бири бўлган ишсизлик 
даражасини камайтириш ҳамда 
фуқароларнинг ижтимоий аҳво-
лини яхшилаш мақсадида барча 
йўналишларни кўриб чиқишни 
топширган. Шимолий Қозоғис-
тон вилояти ҳамда бошқа 6та 
вилоятда кўчиб борувчиларни 
қабул қилиш тадбирлари амалга 
оширилмоқда. Кўчиб борганлар-
ни ҳар томонлама қўллаб-қув-
ватлаш зарур. Сизлар таклиф 

қилаётган мослаштириш марка-
зи айни муддао бўларди. Ушбу 
ташаббусни тадбиркорлар ва 
ҳомийларнинг бевосита кўмаги-
да амалга ошириш мумкин. Бу 
масала кун тартибидан тушмас-
лиги керак, – деди вилоят ҳоки-
ми ўринбосари.

Шимолий Қозоғистон вилоя-
ти, Петропавл шаҳрининг “Қон-

дошлар ва кўчиб келувчиларга 
мўлжалланган ахборий-тар-
ғибот маркази”нинг етакчиси 
Ануар Тўқпан ушбу йўналишда 
амалга оширилаётган тадбир-
лар билан таништирди.

Жорий йил бошидан буён ви-
лоят бандликни мувофиқлашти-
риш ҳамда ижтимоий дастурлар 
бошқармаси билан ҳамкорликда 

икки марта “Кўчиш” ярмарка-
лари ўтказилиб, унда Абай, 
Қарағанди, Павлодар, Шимолий 
Қозоғистон, Улитау, Шарқий Қо-
зоғистон вилоятларининг вакил-
лари иштирок этди. 

Натижада кўчишга ният қил-
ганлар кўпаймоқда.

Вилоят ҳокимининг
матбуот хизмати.

(Давоми. Боши 1-бетда).

Давлат раҳбари Қозоғистон техник ва касб-ҳунар 
таълими сифатини оширишга тайёр сармоядорлар 
билан ҳамкорлик қилишга тайёр эканлигини маълум 
қилди.

– Маълумки, Қозоғистон қора ва рангли металлар 
ишлаб чиқариш ва экспорт қилиш бўйича дунёда етак-
чи ўринлардан бирини эгаллайди. Бундан ташқари, 
мамлакат Қозоғистонда маҳаллий ишлаб чиқариш 
мумкин бўлган қимматбаҳо товарлар ва бутловчи 
қисмлар импортига ҳамон қарам. Яқинда қабул қилин-
ган 2029 йилгача инфратузилмани ривожлантириш 
миллий режаси маҳаллий ишлаб чиқарувчилар учун 
кенг имкониятлар очмоқда. Қиймати 86 миллиард 
доллардан ортиқ бўлган 200га яқин йирик инфрату-
зилмавий лойиҳа амалга оширилади. Ҳукумат маҳал-
лийлаштириладиган маҳсулотлар рўйхатини тузади, 
– деди Давлат раҳбари.

Президент геология-қидирув соҳасидаги айрим 
камчиликларга тўхталди. 

– Қозоғистон 4500дан зиёд конларга эга ноёб ми-
нерал захиралар соҳиби. Биз фойдали қазилмаларни 
қидириш ва қазиб олишни тартибга солишни дунёдаги 
энг содда, илғор ва шаффоф усулларидан бирига ай-
лантирамиз. Шу мақсадда атиги олти йил ичида гео-
логия-қидирув ишларига хусусий сармоя 1 миллиард 
доллардан ошди. Ҳозирда Қозоғистон ҳудудининг 1,6 
миллион квадрат чақирими геологик тадқиқотлар учун 
очиқ, – деди Давлат раҳбари.

Президент Қозоғистон бозорига Rio Тinta, 
Fortescue, HMS Bergbao, Kratos Resources, Cove 
Capital каби дунёвий компаниялар кириб келганини 
таъкидлади.

Қ. Тўқаев 2029 йилга бориб, Қозоғистон 150 мил-
лиард тенге бевосита сармояларни жалб қилишини 
маълум қилди.

– Қозоғистон сармоявий жозибадорликни оши-
ришга алоҳида эътибор қаратмоқда. 2023 йилнинг 
ўзида иқтисодиётимизга 23 миллиард доллардан 
ортиқ бевосита хорижий сармояларнинг оқими қайд 
этилди. Халқаро менежмент ва тараққиёт институти 
маълумотларига кўра, бу йил Қозоғистон дунёнинг 
энг рақобатбардош 35 давлати қаторидан жой олди. 
Бундан ташқари, Moody’s халқаро рейтинг компанияси 
мамлакатга ўз тарихидаги энг юқори рейтингни бер-
ди. Биз 2029 йилгача қўшимча 150 миллиард доллар 
бевосита хорижий сармояларни жалб этишга замин 
тайёрладик. Май ойида мен тегишли Фармонни имзо-
ладим, – деди Қ. Тўқаев.

Президент «Миллий рақамли сармоя дастури» жо-
рий йилда ишга туширилишини маълум қилди.

– Ҳукумат сармоядорлар ҳуқуқларини ҳимоя қи-
лиш учун суд-ҳуқуқ тизимини такомиллаштиришда 
давом этмоқда. Прокурор назорати дастаги ноқонуний 
аралашувлар, маъмурий жарималар ва тўловларни 
тўхтатиб туришнинг олдини олиш чораси сифатида 
ишлайди. Шу билан бирга, Ҳукумат ва сармоядорлар 
ўртасидаги рақамли ҳамкорлик кенгаймоқда. Бундан 
ташқари, устувор лойиҳаларни амалга ошириш учун 
рухсатномалар бериш, ер участкаларини ажратиш ва 
муҳандислик инфратузилмаси билан таъминлашни 
осонлаштирадиган “яшил йўлак” яратилади, – деди у.

Қ. Тўқаев маърузасида Транскаспий йўналишини 
ривожлантиришга устувор аҳамият қаратилишини 
маълум қилди.

– Ҳозирги мураккаб геосиёсий вазият Қозоғистон-
дан Евроосиёнинг асосий транзит чорраҳаси сифати-
даги мавқеини мустаҳкамлашни талаб қилмоқда. Биз 
11 минг чақирим эски темир йўлларни янгилашни ва 5 
минг чақиримдан ортиқ янги темир йўл линияларини 
қуришни режалаштирганмиз. Асосий устувор йўналиш 
– Транскаспий халқаро транспорт йўналишини ривож-
лантириш. Бу Европа ва Осиё ўртасидаги савдо ало-
қасини таъминлайди. Йиллик юк ташиш қуввати – 10 
миллион тонна. Шу боис, биз янги юк терминалларини 
қуриш ва биргаликда юк машиналарини ишлаб чиқа-
риш орқали Ўрта йўлак инфратузилмасини ривожлан-
тириш учун сармоявий имкониятларини устувор деб 
ҳисоблаймиз, – деди Давлат раҳбари.

Қ. Тўқаев транспорт тармоқларини мажмуавий ри-
вожлантириш мамлакат тараққиёти учун муҳим экани-
ни таъкидлади.

– Жорий йилнинг ўзида қарийб 12 минг чақирим 
йўлни таъмирладик ва қурдик, – деди у.

Хорижий сармоядорлар кенгаши Қозоғистон Рес-
публикаси Президенти ҳузуридаги маслаҳатчи идора 
ҳисобланади. Кенгаш фаолиятини Қозоғистон Респуб-
ликаси Президенти Маъмурияти ва Кенгашнинг ишчи 
идораси таъминлайди.

Кенгашнинг асосий вазифалари:
ҚР сармоявий сиёсатининг асосий йўналишларини 

белгилаш;
ҚРда сармоявий муҳитни яхшилаш;
ҚРнинг сармоялар бўйича меъёрий-ҳуқуқий базаси-

ни такомиллаштириш;
Хорижий компанияларнинг ҚР иқтисодиётини ранг-

баранглаштириш, саноат шўъбасини индустрлашти-
риш, кичик ва ўрта бизнесни ривожлантиришга кўмак-
лашиш;

ҚР иқтисодиётининг жаҳон иқтисодий жараёнлари-
га интеграциялашуви;

ҚР иқтисодиётига хорижий сармояларни жалб этиш 
стратегияси;

ҚРнинг йирик сармоявий дастурлари ва халқаро 
аҳамиятга молик лойиҳаларини амалга ошириш бўйи-
ча тавсиялар ва таклифлар ишлаб чиқиш.

         Akorda.kz. мълумотлари асосида.

Сармоя – 
иқтисодиёт 

таянчи
ҚР ПРЕЗИДЕНТИ РАИСЛИГИДА 

ХОРИЖИЙ САРМОЯДОРЛАР 
КЕНГАШИНИНГ 36-МАЖЛИСИ ЎТДИ

МАЪНАВИЯТ ВА МАЪРИФАТ 
МУТОЛААДАН БОШЛАНАДИ

КЎЧИБ БОРГАНЛАРГА
КЎМАК КЎРСАТИЛАДИ

Меҳнатдан келса бойлик...

– Аввал ўзингизни таништирсан-
гиз... 

– Мен Шимкент шаҳридаги 13-сон-
ли Муқимий номли мактабдан сўнг Ф. 
Энгельс номидаги Тошкент Давлат чет 
тиллар институтида таҳсил олдим. 
1992 йилда илк фаолиятимни Манап 
Ўтебаев номидаги Олий янги техноло-
гиялар коллежида чет тили ўқитувчиси 
сифатида бошладим. (У пайтда тижо-
рат коллежи деб аталарди, кейин рус 
тили муаллимаси бўлдим). Лекин кол-
лежнинг аввалги номи кўпчиликка ях-
ши таниш – “Шимкент гидромелиора-
тив-қурилиш техникуми”. Бу даргоҳда, 
меҳнат бозори учун ниҳоятда зарур 
бўлган минглаб техник қурувчилар, 
мелиораторлар, геодезистлар, электр-
чилар, ҳисобчи ва яна бошқа мута-
хассисликлар тайёрланарди. Раҳбари 
эса бутун мамлакатга таниқли Манап 
Ўтебаев (марҳум) эди. Коллежимиз 
бутун Қозоғистонга мелиорация ва сув 
хўжалиги тармоғи учун энг зарур мута-
хассисларни тайёрлаб берарди.

– Сизнингча, бугунги меҳнат бо-
зорига қайси ихтисосликлар керак? 
Бунинг учун қайси янги билимлар-
дан фойдаланиш зарур? Сиз фао-
лият юритаётган таълим муассаса-
сида бу ёндашувлар қандай амалга 
оширилмоқда?

– Айни кунларда аввалги ихтисос-
ликларга яна эҳтиёж, зарурат вужудга 
келди. Давр тақозоси ва талабга қа-
раб, гидромелиорация соҳаси учун 
техник-гидромелиоратор, техник-гид-
ротехник ва тозалаш иншоотлари учун 
техник-технолог каби янги мутахассис-
ликларни очдик, уларга ёшларни жалб 
этмоқдамиз. 

– Шу ҳақда батафсил...
– Аввало, ер ва сув абадий, шунинг 

учун бу ихтисосликларни танлаганлар 
ҳеч қачон хор бўлмайди. Қолаверса, 
йил бошида юртимизда рўй берган 
даҳшатли сув тошқинлари ва уларнинг 
салбий оқибатлари давлатни барча 
зарурий тезкор чора-тадбирларни 
кўришга мажбур этди. Сув тармоғи 
бўйича мутахассислар тақчиллиги 
ошкор бўлгач, давлат буюртма бериб, 
тегишли мутахассисларни тайёрлаш 
вазифасини топширди. 2024-2025 ўқув 
йилида сув таъминоти ва оқава тизим-
ларини тозалаш бўйича мутахассис-
лар тайёрлашни йўлга қўйдик. 

– Буларга ёшлар келяптими?
– Бор, лекин кўп эмас. Негаки, улар 

ушбу касблар ҳақида етарлича маълу-
мотга эга эмас. Қишлоқ ва сув хўжали-
ги соҳалари ҳаётимизнинг энг муҳим 
тармоқлари, айниқса, бизнинг минта-
қада. Негаки, вилоят – аграр минтақа. 
Йил сайин соҳани ривожлантириш 
учун янги технологиялар, халқаро таж-
рибаларни қўллаш талаби қўйилади. 
Лекин уларни ким амалга оширади? 
Илғор хорижий технологиялар, илмий 
тадқиқотлар, уларнинг натижаларини 
амалиётда жорий этиш у ёқда турсин, 
оддий ер ва сув таркибини ўрганиш-
нинг ўзи ҳам муайян билимлар маж-
муасини талаб этади-ку. Давлатнинг 
қишлоқ ва ирригация соҳасини ри-
вожлантиришга оид янгидан-янги ло-
йиҳаларини ҳаётга татбиқ этиш учун 
иқтидорли ёш кадрлар керак, албатта.  

– Коллеж тарихи ва бугунига тўх-
талиб кетсангиз.

– Мен 1992 йили директоримиз Ма-
нап Ўтебаев томонидан ишга қабул 
қилиндим. Сентябрь ойида илк дарс-
ларимни ўтган бўлсам, ой охирида 
дала ишларига – узум теришга бор-
дик. Ўшанда раҳбаримизнинг инсоний 
фазилатларини кўриб, унга беихтиёр 
ҳурматим ортди. Эрта тонгда “Қап-
ланбек” давлат хўжалиги далаларига 
етиб келар, ҳамманинг ҳолидан хабар 
олар, тушки пайт эса коллеж ҳудудини 
ободонлаштириш билан шуғулланар-
ди. Унинг ўткир ва маъноли нигоҳидан 
бирорта майда-чуйда жиҳат ҳам қолиб 
кетмасди. Ҳар қандай ишни охирига 
етказмасдан қўймасди. Шунинг учун 
ҳам таълим муассасамиз ўз соҳаси 
бўйича Қозоғистондаги ўқув юртлари 
ичида энг етакчисига айланган эди. 
Замонавий ўқув-моддий базаси, 15 
гектардан иборат хусусий ўқув поли-
гони, 3та замонавий ётоқхона, “Ме-

лиоратор” (“Жігер”) футбол жамоаси 
(СССРдаги таълим муассасалари 
ичида ягона), “Мелиоратор” спорт 
клуби, энг яхши бадиий ҳаваскорлик 
жамоаси, хуллас, ҳаммасини санаб 
ўтишнинг иложи йўқ. 1997 йилда иш 
тажрибамизни “ВДНХ”(Москва)да на-
мойиш этдик, техник имкониятларимиз 
“Мелиорация”, “Халқ таълими”, “Кос-
мос” каби машҳур павильонлардаги 
кўргазмаларда акс этди, “Мейрам” 
рақс дастаси, хор ижроси, дўмбира 
оркестри энг катта саҳналарда кў-
ринди. Фаол устозларимиз кумуш ва 
бронза медаллари билан тақдирлан-
ди. Қозоғистон таълим муассасалари 
тарихида бу каби ютуқлар бўлмаган 
эди. Бир эмас, икки марта Президент 
келиб, тажриба ва интизомимизни юк-
сак баҳолади. 90-йилларда ўқув дар-
гоҳимизда биринчилардан бўлиб, ЭВМ 

ЕС-10-35, “Корвет” компьютерлари, иш 
кабинетларидаги телефонлар, радио-
фикациялар, телевидение, хусусий 
телестудия, энг яхши услуб хоналари, 
ноёб лабораториялар, гидротехника, 
электротехника хоналари... Хуллас... 

Илк бор Қозоғистонда жамоамиз 
ва талабалар иш кунимизни Мадҳия-
миз ижроси билан бошлардик. Чекиш 
қатъиян ман этилган, темир интизом, 
катталарга ҳурмат, кичикларга иззат 
тамойили йўлга қўйилган. Хайрия 
ишларига алоҳида тўхталамиз. Ҳар 
жума куни ётоқхоналарда катта дош-
қозонларда палов тайёрланар ва та-
лабаларга тарқатиларди. Кам таъмин-
ланган ва серфарзанд оилаларнинг 
болалари учун турфа имтиёзлар мав-
жуд эди. Айтганча, коллежимизнинг 50 
йиллиги нишонланган пайтда бир етим 
йигит ўз ҳаётини гапириб берганди, 
роса таъсирли. Коллежимиз Шимкент-
даги 3-сонли, Сайрамдаги 4-сонли 
болалар уйларига ҳомийлик қилди. У 

ерда суннат тўйларини ўтказардик, 
бутун таъминотига ёрдам берардик. 
Етим болаларни бепул ўқитардик ва 
ҳоказо. Лекин уларнинг шахсий тар-
бияси, катта ҳаётда ўз ўринларини то-
пишига ёрдам бериш – бу кам учрай-
диган ҳолат. Юбилейимизда нутқ сўз-
лаган йигит ўз вақтида интернатнинг 
энг тарбияси оғир боласи бўлган экан. 
Жамоасини роса безор қилганидан, 
уни болалар колониясига ўтказмоқчи 
бўлишган. Ўшанда йигитга кафил бў-
либ, Манап Ўтебаев уни ўз қарамоғига 
олади. Тарбияси билан жиддий шуғул-
ланади, катта ҳаётга тўғри йўлланма 
беради. Хулқи ноқис бола ҳаётда катта 
одам бўлиб кетибди, шимолий вилоят-
да яшаркан, йирик тадбиркор, оиласи 
тўкис, хуллас, ҳаммаси зўр. “Менинг 
ҳаётда битта армоним бор – “Ўтебаев 
шаҳарчаси”ни бунёд этиш. У ерда 

болалар боғчаси, мактаблар бўлади. 
Ҳаммасида Ўтебаев таълим-тарбия-
сини йўлга қўяман”,  деди у. Во ажаб. 
Бутун зал йиғлади ўшанда. 

Манап Ўтебай ўғлининг яна бир жа-
сорати – спорт муаммоларини давлат 
миқёсида кўтарди ва уларнинг ҳал 
этилишига эришди. Вилоят футбол 
федерациясини бошқарди. Кийим-ке-
чак сотадиган катта бозор (Қажимуқан 
номидаги марказий ўйингоҳ), “Біркөлік” 
соғломлаштириш санаторийси коллеж 
тасарруфига ўтди. Ҳам спорт билан 
шуғулланардик, ҳам дам олардик, 
уйларимизга олиб борадиган транс-
порт бор эди, ўқув полигонидаги 15 
гектар ерда турли сабзавотлар етиш-
тириларди. Манап Ўтебаев кимё фани 
ўқитувчиси эди, кейин муҳандис-гид-
ротехник ихтисослигини эгаллади ва 
номзодлик диссертациясини ёқлади. 
Энди илм-фан ютуқларига таяниб, илк 
бор Қўчқор ота дарёси, “Комсомольс-
кое” кўлини тозалаш муаммосини ҳал 
этди. Ва мамлакатда мелиорация ва 
сув хўжалиги тизимига мутахассислар 
тайёрлаб беришдек улуғвор вазифани 
зиммасига олди. Ёшларга дарс бера-
диган ўқитувчиларга янги услуб-техно-
логияларни яратиб берадиган илмий 
марказ очди ва техник ихтисосликлар 
бўйича дастурлар, дарсликлар, ўқув 
воситаларини республикадаги таълим 
муассасаларига тарқата бошлади. 

Бугунги жамоамиз “Ҳурмат Белги-
си”, “Құрмет”, “Парасат” орденлари 
соҳиби, “ЮНЕСКО Олтин медали” лау-
реати, ҚР Маориф аълочиси Манап 
Ўтебай ўғлидан умрбод миннатдор. 

– Кейинги раҳбарлар-чи? 
– Қозоғистоннинг таълим соҳасида 

танилган, ҳуқуқшунослик фанлари 
доктори Қанатбек Дўсалиев коллежи-
мизни 2004 йилдан бошқара бошлади. 
Давлатнинг “Миллий режани индустр-
лаштириш ва иқтисодий жиҳатдан 
юксалтиришга йўналтирилган 100 
қадами” дастурида олти асосий соҳа 
бўйича кадр тайёрлаш вазифаси бизга 
топширилди. Хориж билан ҳамкорлик 
кенг йўлга қўйилди. Буюк Британия-
нинг Кембриж Ҳудудий коллежи билан 
шартнома тузилиб, ўзаро мутахассис-
лар тайёрлашга келишиб олинди. Та-
лабаларимиз Англияда билимларини 
такомиллаштириб, британ тоифасини 
ола бошлашди. Афғонистондан кўп-
лаб ёшлар қабул қилинди. 2004-2019 
йиллар давомида коллеж базасини тў-
лиқ янгилади. Ўзи фан доктори бўлга-
ни учун устозларнинг сифатли таркиби 
шаклланишига эътибор қаратди. Бака-
лавриат соҳасини такомиллаштирди, 
Сифат менежменти тизими (СМК) ва 
“Ёш мутахассис” лойиҳасини жорий 
этди. 

Ҳозирги кунда коллежимиз вилоят 
бўйича ягона “Олий коллеж” даража-
сига эга. Бугунги кунда унга Мусахан 
Ўтегенов раҳбарлик қилаётир ва ти-

зимли йўлга қўйилган ишларни давом 
эттирмоқда. 

– “Олий коллеж”нинг бошқалар-
дан фарқи нимада?

– Олий коллеж дастури ўрта таъ-
лимдан кейинги ўқишнинг интеграция-
вий тажриба-йўналиш дастури, мута-
хассиснинг амалиётдаги тайёргарлиги, 
ўқишнинг дуаль (ишлаб чиқариш таъ-
лими) тизимига йўналтирилган бўла-
ди. Олий коллежда бошланғич касбий 
таълим (2,3 даражали ишчилар), ўрта 
техник (техник-қурувчи) ва (муҳандис) 
олий таълим дастурлари бирлашти-
рилади. Уч босқичли ўқиш демакдир. 
Яъни, ҳам ишчи ихтисослиги, ҳам ўрта 
касбий билим, ҳам олий ўқув юртининг 
дастури ўзлаштирилиб, “амалий бака-
лавр” даражасига эга бўлади.

– Талабалар ҳақида гапириб бер-
сангиз.

– Коллежимиз жорий йилда 55 
йиллигини нишонлайди. Ўтган давр 
мобайнида не-не ёшларни кўрмадик. 
Ҳар йили вакилларимиз Астанадаги 
Worldskills чемпионатида совриндор 
бўлишади. Сўнгги йилларда “Гумани-
тар фанлар бўйича энг яхши коллеж” 
номинациясида республика танлови 
ғолиби бўлиб келмоқдамиз. ТиПО ти-
зимини замонавийлаштириш шарои-
тида коллеж турли хил янгиликларни 
синовдан ўтказиш учун тажриба май-
донига айланган. Коллеж ёшлари “То-
за Қозоғистон” тадбирида ҳам фаол. 
Талабалар парламентининг “Экология 
ва меҳнат фракцияси” ҳудудимизни 
тоза сақлашмоқда. “Ўз-ўзини билиш 
ва бахт фракцияси” эса катта ҳаётга 
тайёрланиш шиори остида ажойиб 
илҳомлантирувчи учрашувлар ўтка-
зиб туради. “Шапағат” оталар клуби, 
“Ұлағат” ота-оналар қўмитаси ҳам ои-
лавий мавзуларда учрашувлар ташкил 
этади. 20 сентябрь куни Тиллар байра-
мига бағишлаб, катта тадбир ўтказдик. 
Қозоқ, рус, инглиз, ўзбек, латиш, татар, 
озарбайжон, немис, поляк, грузин 
халқларининг куй-қўшиқлари янгради. 
Самира қизимиз “Менинг юртим Қозо-
ғистон” шеърини ўзбек тилида ёдлади, 
ўзбек миллий рақслари ижро этил-
ди. Шуни фахр билан айтиш жоизки, 
сўнгги йилларда коллежимизга ўзбек 
ёшлари кўп келмоқда. 1 октябрь куни 
Фахрийлар уйига бориб, гуруҳимиз 
концерт қўйди. Миллий рақсларимиз-
дан меҳрга ташна қариялар хурсанд 
бўлишди. 

Шу ерда муаммоларга ҳам тўхтал-
сам. Албатта, аввалги йигит-қизлар 
билан бугунгилари орасида катта 
фарқ бор. Айниқса, бу – китоб муто-
лаасида, одоб-ахлоқида яққол кўзга 
ташланади. Илгариги талабаларда 
устозга ҳурмат ҳисси кучли эди. Ҳо-
зиргилар кўп гапирмайди, ҳаттоки, ай-
римлари ўз таржимаи ҳолини ҳам айта 
олмайди. Ҳуснихати ниҳоятда хунук. 
Ёзувларини, баъзида, ҳаттоки тушун-
майман ҳам. Сабаби, қўлларида уяли 
телефон, кўпроқ клавиатура билан 
ишлайдилар, ёзув, имло қоидаларига 
риоя қилишмайди. Бугунги куннинг 
долзарб муаммоси – айрим ота-она-
лар бола тарбиясида лоқайд. Иш 
билан бандлигини рўкач қилишади, 
болага ўз вақтида пул бериб туриш-
са, бас, шуни етарли деб ўйлашади. 
Гоҳида устозимнинг қизи, ҳамкасбим 
Рабиға Манап қизи (рус тили муалли-
маси) билан шу муаммо юзасидан гап-
лашиб қолсак, у ҳам куюниб, дейди: 
“Таълим ҳақини ўз вақтида тўлашса, 
уяли телефонига пул ўтказиб туриш-
са, бола оч қолмаса, тинч юрса бўлди”, 
деб ҳисоблайдиган ота-она кўпайди. 
Маданият, маънавият қаёқда қолди? 
Кейин айрим ёшлар (ётоқхонадагилар) 
туни билан уяли телефон кўриб, эрта-
лаб дарсга киришдан олдин энергетик 
ичимликлар ичишади. Куни бўйи еган-
лари фаст-фуд, ичганлари газли ва 
энергетик ичимликлар”. 

Мен, мана шу ҳолатдан ниҳоятда 
безовтаман. Негаки, бола тарбиясига 
ҳамиша, ҳар лаҳзада ҳушёр туриш 
керак.

Ҳа, ёшлар илм олиши, китобга му-
ҳаббат қўйиши, ҳунар эгаллаши, ўз 
касбининг устаси бўлиб етишишида 
давлат ёки таълим муассасаси эмас, 
балки оиласи беқиёс роль ўйнайди. 

Н. МАВЛОНОВА. 

Фақат хом ашёга таянадиган мам-
лакатнинг келажаги йўқ. Бизга олим-
лар, муҳандислар, ихтирочилар керак. 
Бизнинг мутахассисларимиз жаҳондаги 
рақобатга бардошли бўлиши учун би-
лимли ва малакали бўлмоғи зарур.

Ёшларимиз ижодкорлик ва инновация-
ларга мойил бўлишлари керак. Ёшлик – 
бу шунчаки беҳудага сарфланиши керак 
бўлган давр эмас, балки мамлакатга 
фидокорона хизмат учун зарур бўлган 
вақтдир. Академик Қаниш Сатпаевнинг 
ҳаёт йўли бунга ёрқин мисолдир. Олим 
«Алгебра» дарслигини бор-йўғи 25 ёши-
да ёзишни бошлаган. 30 ёшида эса Жез-
қазган конини топган.

Қ. Тўқаев, 
ҚР Президенти.

Президентимиз таъкидлаганидек, мамлакатимизга малакали ходимлар, муҳандислар, 
кончилар, кимё, физика, ер, қишлоқ хўжалиги мутахассислари керак, ниҳоятда зарур. Не-
гаки, бизда ер ости ва ер усти бойликлари кўп. Агар ўзимиз шу соҳаларни ўзлаштирмасак, 
бошқармасак, буни амалга оширадиганлар, албатта, (четдан) топилади. 

Республикамизга касбий-техник мутахассисларни тайёрлаб берадиган даргоҳ – Шимкент 
шаҳридаги Манап Ўтебаев номидаги Олий янги технологиялар коллежида 32 йилдан буён 
фаолият юритаётган олий тоифали устоз, ўқитувчи-таҳлилчи Гулчеҳра ТУРСУНОВА таҳри-
риятимиз меҳмони. У билан суҳбатимиз бугунги техник таълим, долзарб касб-ҳунарлар ва 
тақчил мутахассисликлар ҳақида борди.

ТАРИХИ УЛУҒ, БУГУНИ ГЎЗАЛ, 
КЕЛАЖАГИ ПОРЛОҚ 

ИЛМ МАСКАНИ



4
№128-129 (3474-3475), шанба, 
2 ноябрь 2024 йил.
Janubiy.kz Инсон ва жамият

Нигоҳ ларида табас сум 
балқиб турган, ҳалол меҳна-
ти билан бахтга манзур, эл 
олқишига сазовор камтарин 
онахон Фароғат Ҳожиметова 
учун 2024 йил муваффақиятли 
келди.

Фароғат Ҳожиметова – ажо-
йиб аёл, битмас-туганмас фи-
дойилик намунаси. Унинг ҳар 
бир куни муҳим ишларга тў-
ла. “70 ёшдан ошсанг ҳам 
уйда ўтириб қолиш мутлақо 
шарт эмас”, дейди у. У 10 на-
фар фарзандни тарбиялаган 
меҳрибон она. Бугунги кунда 
унинг куч-қуввати нафақат 
тадбиркорлик ташвишлари, 
балки севимли бувижонининг 
эътиборини талаб қиладиган 
34 набирага катта оила учун 
ҳам, ҳатто, жамоат ишла-
ри учун ҳам етарли. У узоқ 
йиллар ўзбек этномаданият 
бирлашмаси раиси ўринбо-
сари сифатида ўзбек милла-
тининг миллий анъаналари, 
қадриятлари ва маданиятини 
ривожлантиришда фаол иш-
тирок этди, Оналар кенгашига 
раҳбарлик қилди. Онахоннинг 
жамоат ишларидаги фаоллиги 
эътибордан четда қолмади: 
Фароғат Ҳожиметова Қозоғис-
тонда “Бірлік” олтин медалига 
сазовор биринчи аёл бўлди. 

Энди эса унинг кўксини яна 
бир юксак мукофот безаб ту-
рибди.

У хоҳ болалар тарбияси, 
хоҳ муваффақиятли бизнес 
юритишга тааллуқли бўлсин, 
ўз тажрибасини бажонидил 
баҳам кўради. Кўпчилик ўз-
бек аёллари Фароғат аянинг 
эришган ютуқларидан ҳайрат-
да эканликларини яширмай, 
фарзандлари ҳам худди шун-
дай истеъдодли, саховатли 
бўлиб ўсиб-улғайишлари учун 
қизларига дуо сўрашади. Тад-
биркор чин дилдан амалга 
ошираётган ишларини овоза 
қилмай, муҳтожларни қўллаб-
қувватлашга, қийналганларга 
ёрдам кўрсатишга ҳамиша 
тайёр.

Туркияда зилзила содир 
бўлганда, у биринчилардан 
бўлиб фожиадан омон қолган 
одамларни қўллаб-қувват-
лаш учун 5 миллион тенгелик 
иссиқ кўрпа ва бошқа зару-
рий буюмларни харид қилиб, 
инсонпарварлик ёрдамини 
жўнатди.

– Тадбиркорлик умримни 
узайтиради, – дейди онахон. 
– Чексиз мажбурият ва ва-
зифалар сизни тинмай ҳара-
кат қилишга мажбур қилади. 
Ўтириб бўлмайди, акс ҳолда, 
натижага эришолмайсиз. Эҳ-
тимол, кимдир менинг ёшимда 
шундай тинимсиз ҳаракатда 
яшаш қийин деб ўйлар, лекин 

мен энди усиз яшолмайман. 
Чунки мен тадбиркорлик фао-
лиятимни нафақага тайёрла-
наётган ёшимда бошлаган-
ман. Хуллас, мен ҳали жуда 
кўп ишларни бажаришга улгу-
ришим керак...

Кўп қийинчилик ва синов-
ларни бошидан кечирган Фа-
роғат опа ҳаётда эришган 
барча муваффақиятлари-
нинг замирида машаққатли 
меҳнат ётибди. Бу у каби 
одамлар ҳақида, яъни, уларни 
SelfMadeMan – ўзини кашф 
қилган одам дейишади. Қаҳ-
рамонимиз забт этган барча 
довонлар фақат унинг меҳнат-
лари самарасидир.

Унинг болалик чоғлари қи-
йинчилик ва ғам-қайғу билан 
кечди. Аммо бошдан кечирган 
машаққатлар унинг иродасини 
кучайтирди ва тенгдошларига 
қараганда анча тез улғайишга 
мажбур қилди. 

Мактабни тамомлагач, ун 
заводига ишга кирди. Ўқиш-
ни давом эттириш ҳақида 
гап бўлиши мумкин эмасди. 
Чунки уни бобоси ва бувиси 
арзимаган нафақаси билан 
едириб-ичириб, тарбиялашди. 
Ота-онаси афсуски, ажрашиб 
кетган эди.

Қозоғистон кимё-техноло-
гия институтининг механика 
факультетининг 25 ёшли бити-
рувчиси 20 ёшга тўлган Фаро-
ғатга турмуш қуришни таклиф 
қилади. Ўзбек урф-одатига 
кўра, Фароғат Содиқнинг ота-
она уйига келин бўлиб тушди. 

Оилада турмуш ўртоғидан 
ташқари яна уч фарзанд бор 
эди. Кичик келиннинг содда, 
самимийлиги ва уй ишла-
рининг уддасидан осонгина 
чиқиши туфайли оила аъ-
золари билан тез ва осон 
тил топишиб кетди. Тўнғич 
фарзанд туғилганда, ёш оила 
ота-оналари томорқаси ёнида 
қурилган кичкина уйда яшай 
бошлашди. Бу ўзбеклар учун 
оддий ҳол. Оилали фарзанд-
лар ота-она ҳовлисига яқин 
жойда уй қуриб яшаши аждод-
лардан қолган турмуш тарзи 
ҳисобланади. Бундай яқинлик 
ўзаро муносабатлар мадания-
ти, кексаларни ҳурмат қилиш 
асраб-авайлашнинг ёрқин на-
мунасидир.

Тўйдан икки йил ўтгач, эр-
хотин ўғил кўриб исмини Са-
ди қўйишди. Орадан уч йил 
ўтиб, Мақсад дунёга келди. 
Яна икки йилдан кейин Зул-
фия туғилди. Сўнг Фароғат ва 
Содиқ Ҳожиметова оиласида 
тўрт: Ҳусан-Мурод, Тановар, 
Дархон, Гавҳар, Хайрулла ва 
Диёрлар дунёга келишди. Бо-
ла парвариши туфайли ишсиз 
қолишдан қўрққан Фароғат 
узоқ вақт туғруқ таътилига 
чиқмади. Дастлаб, эрининг 
ота-онаси болаларни тарбия-
лашда ёрдам беришди, кейин 
эса оила ўсиб, Эски шаҳарда 
катта уйга кўчиб ўтишди. Энди 
катта фарзандлари ҳам она 
зиммасидаги масъулиятини 

бўлишиб, ука-сингилларини 
боқишга қарашди.

Ва ниҳоят қирқ йилдан сўнг 
Фароғат ишини ўзгартирди. 
Унга киномеханика заводида 
омбор мудирлигини таклиф 
қилишди.

– Мен комбинат директори 
Георгий Кусисдан бутун умр 
миннатдорман, – дейди Фаро-
ғат опа. – У менга кўп нарсани 
ўргатди, шу жумладан, бизнес 
юритиш асосларини. Унинг 
сабоқлари бўлмаганида, мен 
ҳаётимда ҳеч қачон бундай 
чўққиларни забт этмаган ва 
умуман таваккал қилиб, тад-
биркорлик билан шуғуллан-
маган бўлардим. Бу ўта оғир 
меҳнат, ҳар ким ҳам бунинг 
уддасидан чиқолмайди. Мен 
ўзбек аёлининг ўрни тандир 
ва қозон бошида, деган жа-
моатчилик фикрига зид иш 
тутишга мажбур бўлдим.

90-йиллар бошида барча 
кинотеатрлар ва болалар боғ-
чалари учун кресло-стуллар 
ишлаб чиқарган киномеханика 
заводи буюртмасиз қолди. 
Қарийб элликдан зиёд ишчига 
эга жамоага ишсизлик таҳдид 
солган эди. Юмшоқ мебель 
ишлаб чиқаришга қарор қи-
линди, бу эса компанияга яна 
бир неча йил давомида бар-
қарор ишлаш имконини берди. 
Бу вақтда Фароғатнинг тўнғич 
ўғиллари улғайган ва дирек-
тор уларга бўш вақтларида 
устахонага келишга ва бутун 
ишлаб чиқариш жараёнини 
босқичма-босқич ўзлаштириб, 
мебель ясашни ўрганишга 
рухсат берди.

Аста-секин мебелсоз касби 
оилавий тадбиркорликнинг 
асосига айланди. Завод ёпил-
гач, Мақсад ва Сади буюртма-
ларни уйда бажара бошлади 
ва тез орада улар сафига 
вояга етган Ҳусан ва Дархон 
қўшилди. Фароғат опа янгидан 
ташкил топаётган оилавий 
корхонага раҳбарлик қилиб, 
зарур материаллар хариди, 
мижозлар топиш ва ҳатто янги 
моделларни ишлаб чиқишни 
ўз зиммасига олди.

Шундай қилиб, Эски шаҳар-
да қурилиш материаллари дў-
конининг ярмини сотиб олиб, 
бироз миқдордаги маблағини 
тежашга муваффақ бўлишди. 
Кейинги босқичда ортопедик 
тўшаклар ишлаб чиқариш йўл-

га қўйилди. Ҳозирда ушбу ул-
кан цех маҳсулотлари истеъ-
молчилар орасида машҳур. 

Навбатдаги ишни мустаҳ-
кам оёққа қўйган Фароғат опа 
уни ўғиллари ихтиёрига топ-
ширди ва ўзи қишлоқ хўжали-
гини пухта ўзлаштиришга юз 
бурди. 

У бундан 20 йил муқаддам 
боҳаво Қорамурт қишлоғида 
20 гектар ерни ўзлаштириб, 
боғ барпо этганини ҳикоя қи-
лади. Асли шаҳарлик бўл-
ган онахоннинг кутилмаганда 
боғдорчилик ва чорвачилик 
билан шуғулланиш, унга завқ 
бағишлайдиган фаолият тури 
эканлигини тушунди. Аммо 
сўнгги пайтлардаги экин суви 
танқислиги туфайли, деҳқон 
хўжаликлари экин турларини 
ўзгартиришга мажбур бўлиш-
моқда.

– Мен ҳам боғни илдизи би-

лан олиб ташлаб, ғалла етиш-
тиришга бутунлай ўтишим ке-
рак. Ферма учун озуқа керак. 
Ҳозир бу ерда сигир ва қўйлар 
парваришланмоқда, – дейди 
Фароғат Ҳожиметова. 

Фароғат опанинг ҳаёт йў-
ли меҳнаткаш инсон ҳамиша 
ўзини ва ўз йўлини топишига 
ёрқин мисолдир. Давлат бар-
ча тизимларда давом этаётган 
ислоҳотларнинг олдинги са-
фида бораётган фидойи, кам-
тарин ва масъулиятли инсон-
ларга таянади. Уларнинг дав-
лат равнақига қўшган ҳиссаси 
беқиёс. Бу, айниқса, Респуб-
лика кунида муҳим аҳамиятга 
эга, бизга эгаменлигимизнинг 
моҳияти ва меҳанткашларнинг 
роли – Қозоғистон шакллани-
шининг дастлабки йилларида 
ислоҳотларнинг машаққатла-
рини ўз елкасида кўтарган-
ларнинг ўрнини қайта кўриб 
чиқиш имконини беради. Очи-
ғини айтганда, истиқлолнинг 
дастлабки йилларидаги қи-
йинчиликлар уларни синдир-
мади. Уларнинг бошқалар-
га ўрнак бўладиган ибратли 
ҳаёти, бунёкорлик фаолияти, 
ажойиб ҳаётийлик ва сабр-ма-
тонати барчага намуна бўла-
ди, десак янглишмаймиз.

Любовь ДОБРОТА, 
“Казахстанская

 правда” газетасининг 
Туркистон вилояти

 бўйича махсус мухбири.

Қарағанди шаҳрида ара-
лаш кураш – “NOMAD MMA 
2024”дан жаҳон чемпионати 
ўтди. 

Унда 71 килограмм вазн тои-
фасида иштирок этган ҳамюр-
тимиз Муҳаммадюсуф Мирқо-
диров (тасвирда) барча рақиб-
лари устидан ғалаба қозониб, 
чемпион бўлди. 

Нуфузли мусобақада Покис-
тон, Мўғулистон, Австралия, 
Ҳиндистон, Эрон, Туркия, То-
жикистон, Ўзбекистон, Қирғи-
зистон ва Россия мамлакатла-
рининг спортчилари иштирок 
этишди. 

Муҳаммадюсуф Мирсултон 
ўғли Шимкент шаҳрининг Сай-
рам даҳасида 2007 йили ту-
ғилган. Ёшлигидан спортнинг 
аралаш кураш турига қизиқади. 
Унга таниқли мураббий Дилшод 
Хўжаев устозлик қилмоқда. Ёш 

спортчига келгуси мусобақа-
ларда муваффақият ва омад 
тилаб қоламиз!

З. МЎМИНЖОНОВ.

Кентов шаҳрида Республика куни муносабати билан “Кентовим 
– мевали гулбоғим” мавзуида минтақавий оқинлар айтишуви ўтди. 
Тадбирда сўзга чиққан шаҳар ҳокими Жандўс Тасов иштирокчи-
ларни байрам билан табриклаб, 12 нафар оқинга муваффақият 
тилади.

Кечани оқин Турар Тилеулиев олиб борди. Айтишув натижала-
рига кўра, мусобақанинг бош совринини оқин Ахметрасул Баянбай 
қўлга киритса, 1-ўринни Жанарис Ибадулла, 2-ўринни Карима 
Ўралова ҳамда Бекарис Шўйбеков қўлга киритишди. 3-ўрин эса 
Нурмахан Жақипбек, Нурдаулет Ўмирбек, Бексултан Ўринбаса-
ровларга насиб этди.

Минтақавий айтишув иштирокчиларига махсус ташаккурнома-
лар, диплом ва пулли мукофотлар топширилди. Кентовда ўтган 
айтишув аҳолининг руҳини кўтариб, барчага  хушкайфият бағиш-
лади.

Вилоят ҳокимининг матбуот хизмати. 

Унинг ҳаёт йўли ёшларга 
ибрат. Зеро, ҳаётнинг асосини 
ана шундай заҳматкаш, қў-
ли гул инсонлар яратишади, 
тараққиёт кемасини шундай 
оташқалб, фидойилар жилди-
ришади. 

– Ёшлик – югурик дарё эка-
ни, тез оқиб, ўтиб кетишини 
кимлар сезади, англайди, ким-
лар сезмайди, англамайди, уни 
энг гуллаган чоғ деб билган-
лар, донишмандлар ўгитини 
қулоққа илганлар бу палла-
да илм маҳзанини йиғишади, 
касб-ҳунар ўрганишади, иш, 
ўқишга зўр беришади, оила 
қуришади, фарзанд тарбиясига 
киришади, ҳар жабҳада фаол 
бўлишга интилишади. Қирққа, 
қирчиллама ёшга киргач, ҳам 
билакка, ҳам билимга таяниб, 
бор истеъдоди, куч-ғайрати, 
тажрибаси, маҳоратини ишга 
солиб ким бунёдкорликда, ким 
сўзда, ким созда салмоқли 
ютуқларни қўлга киритади. 
Завқ билан ишлаб, улар вақт-
нинг ўтганини сезмай ҳам қо-
лишади, яна меҳнатга, ижодга, 
яратувчиликка зўр беришади. 
Шундай мазмунли умрни меҳ-
нат қилиш ўрнига тайинли иш 
қилмай ўтказганлар ҳам, тўғри, 
текис йўл қолиб, эгри, сўқмоқ 
йўл танлаганлар ҳам, ҳаёт 
фақат ёздан, ўйнаб-кулишдан 
иборат деб ҳисоблаб, қиш ға-
мини ўйламаганлар ҳам йўқ 
эмас, – дейди отахон. 

Эрали Жонали ўғли каби 
ёши саксондан ошса ҳам, 
фаоллигини сусайтирмай, ёш-
ларга панду насиҳат бериб ке-
лаётган қарияларга ҳар қанча 
таҳсинлар айтсанг арзийди. 
Чунки халқимиз орасида минг-
лаб фидойи инсонлар яшаб 
ўтишган, улар қолдирган ўчмас 
излардан ёшлар бохабар бўли-
ши керак. 

– Халқимизда қадр этган 
қадр топади, деган нақл бор. 
Ҳақиқатдан ҳам, инсон ўзга-
ларга самимиятда бўлиб, ҳур-
мат-эҳтиром кўрсатса, ўзи ҳам 
атрофдагиларнинг шундай му-
носабатига сазовор бўлади. 
Ватан равнақи, халқ осойиш-
талиги учун хизмат қилган эл 

фидойилари эса эзгу амаллари 
сабаб умрбод кишилар ёдидан 
ўчмайдилар. Номлари ҳамиша 
эъзоз билан тилга олинади, – 
дейди Эрали Жонали ўғли.

Мустақиллик арафасида, 
илк йилларида қирқ-эллик ёш-
да бўлган, уни мустаҳкамлашга 
салмоқли ҳисса қўшган, куч-
ғайратини аямаган кишилар 
бугун олтмиш-етмишдан ошди, 
кайвони, отахонлар мақомини 
олишди, аксарияти ҳали ҳам 
эл-юрт хизматига камарбаста 
бўлиб турибди.

Туман алоқа бўлими раҳбар-
лари қариянинг ҳолидан мунта-
зам хабар олиб, моддий ёрдам 
кўрсатиб келишади. Мактаб 
ўқувчилари учрашувлар ўтка-
зишади. 

– Мактабимиз ўқувчилари 
Ж. Эралиев каби меҳнат фах-
рийлари билан учрашувлар 
ташкил қилиб, давра суҳбат-
лари ўтказишни ўз олдига мақ-
сад қилиб қўйган. Ҳаётимизга, 
хонадонларимизга файз ва 
барака берадиган фахрийла-
римизнинг кўнглини кўтариш, 
уларнинг ҳаётини узайтириш-
га, умрини мазмунли қилишга 
имкон қадар ҳисса қўшиш, 
уларга ғамхўрлик ва меҳрибон-
лик кўрсатиш бизнинг инсоний 
бурчимиз, бу ҳаёт эса ғанимат 
эканини унутмаслигимиз зарур, 
десам, барчанинг фикрини 
ифодалаган бўламан, – дейди 
«Қирон» ёшлар ташкилоти раҳ-
бари Ваҳобжон  Тўйчиев.

– Баъзилар, инсон ёши ўтган 
сайин сўниб боради, дейиша-
ди, – давом этади отахон. – Бу 
бекор гап! Аксинча, яшашга 
иштиёқ айнан кексайганда ку-
чаяди. Давлатимизнинг кекса-
ларимизга ғамхўрлигини сезиб, 
кучимга куч, ғайратимга ғайрат 
қўшилади. Тенгдошларимнинг 
ҳам кўнгли тоғдай кўтарилаёт-
гани аниқ. Кексаларни улуғ-
лаган юрт ҳеч қачон завол 
кўрмайди. 

Отахон беминнат хизмати 
учун давлатимизнинг медал-
лари, ҳурмат ёрлиқлари билан 
тақдирланган.

 С. МИРЗО.

Яхшилардан сўз очдик

 УМР ЎТАР, 
ВАҚТ ЎТАР... 

Жонали Эралиев меҳнат фао-
лиятини 1960 йили бошлаб, нафа-
қага чиққунга қадар Тўлебий туман 
алоқа бўлимида ишлади. 

СПОРТ

МУҲАММАДЮСУФ – 
ЧЕМПИОН!

КЕНТОВДА –
 ОҚИНЛАР  АЙТИШУВИ

ФАРОFАТЛИ
ЮРТНИНГ ФАРОFАТИ

Республика байрами ара-
фасида кўплаб меҳнаткаш-
лар давлат мукофотлари 
билан тақдирландилар – 
ўқитувчилар, олимлар, қут-
қарувчилар, кўнгиллилар...

Улар орасида Туркистон 
вилоятида таниқли тадбиркор 
аёл Фароғат Ҳожиметова ҳам 
бор эди. Қозоғистон халқи Ас-
самблеяси раисининг ўринбо-
сари – Қозоғистон Республи-
каси Президенти Девонининг 
ҚХА котибияти мудири Марат 
Азилханов Мустақиллик са-
ройида ўтган тантанада унга 
“Құрмет” орденини топширди.

Янги Қозоғистонда эл азиз, инсон азиз!

– Муассаса тарихи, бугунги 
вазифалари, истиқболига тўх-
талсангиз.

– “Өрлеу”нинг асосий вази-
фаси битта – муаллимларнинг 
касбий малакасини ошириш. 
Тарихи 1932 йилдан бошлана-
ди. Маълумки, ўқитувчиларни 
ҳар даврда ҳам услубий, ҳам 
педагогик жиҳатдан ўқитиб, ма-
лакасини ошириб туриш муҳим. 
Шу боис ҳар вилоятда “болалар 
муассасалари ўқитувчилари, 
тарбиячиларининг малакасини 
ошириш, мактабларга, услубий 
синфларга услубий ишларни 
ташкил этиш ва ўтказишда ти-
зимли ёрдам кўрсатиш” мақ-
садида институтлар ташкил 
этилган. 1946 йилда Жанубий 
Қозоғистон малака ошириш 
институти очилган. 2012 йилда 
эса республика “Өрлеу” малака 
ошириш миллий маркази” ҲЖ 
ташкил этилиб, 18та минтақавий 
малака ошириш институтларини 
бирлаштирди. Айни дамда вако-
латхонамиз Туркистон вилояти 
ва Шимкент шаҳрига хизмат кўр-
сатади. Илгари устозларни қай-
та тайёргарликдан ўтказардик, 
ҳозир фақат малака ошириш 
билан шуғулланамиз. Давлат 
буюртмаси асосида ишлаймиз. 
Ўқитувчиларнинг аттестациядан 
ўтиши ва малака тоифасини 
олишига ҳам бевосита ёрдамчи-
миз. Илгари ҳар 5 йилда ўтиши 
керак бўлган жараён ҳозир 3 
йилда амалга ошмоқда. Чунки 
янги инновацион ёндашувлар, 
технологиялар, услубиятлар, 
дастурлар пайдо бўлмоқда. 
Уларни ўргатиш учун махсус 
ўқув курслари (20, 80, 160 соат-
ли) ишлаб чиқилган. 5та модул-
дан иборат дастуримиз мавжуд.

– Давлат ўқитувчилар ма-
лакасини ошириш учун катта 
маблағ ажратади. У қандай 
сарфланмоқда, марказдаги 
янги дастурлар самара беряп-
тими? Батафсил тўхталсан-
гиз.

– Албатта. Масалан, 5та мо-
дулнинг 1-босқичида таълим 
соҳасига, педагог мақомига оид 

меъёрий-ҳуқуқий ҳужжатлар 
таништирилади. 2-босқичида, 
яъни “Яхлит тарбия дастури”да 
миллий ва инсоний қадриятлар 
ўргатилади. 3-босқичда ўз фани 
бўйича мураккаб мавзуларни 
ўзлаштириш, услуб-технология-
ларни қўллашга эътибор қарати-
лади. 4-босқичда ахборот-алоқа 
воситаларидан фойдаланиш ўр-
гатилади. Бунда интернет тар-
моқлари билан ишлаш, айниқса, 
рақамлаштириш, “сунъий зако-
ват”, турли ўйинларни қўллаш 
кабилар ўзлаштирилади. 5-бос-
қичда илмий тадқиқотларга урғу 
берилади. Агар муаллим махсус 
курсларда билимини оширмаса, 
қандай қилиб тоифа бериш учун 
ўтказиладиган аттестациядан 
ўтади? Аттестацияда тест топ-
шириши, “портфолио” тақдим 
этиши керак. Ўқитувчи мазкур 
топшириқларни бажара олма-
са, ойлик маоши ҳам ошмайди. 
Шунинг учун касбий лаёқатини, 
малака-кўникмасини доимий 
равишда ошириб бориши ке-
рак. Муаллим ўз соҳаси бўйича 
барча билимларни ўзлаштириб, 
ўқувчиларининг дунёқараши, 
хулқ-атворини шакллантиради-
ган шахс. Юқорида айтилгани-
дек, бошланғич синф ўқитувчи-
лари 2 ҳафталик курс давомида 
кўпроқ миллий таълим-тарбия, 
инсонпарварлик қадриятларига 
(2-босқич) ўргатилишини давлат 

мажбурий андаза сифатида ки-
ритган. 

– Курс тингловчиларининг 
амалдаги ўрганиш жараёни 
қандай кечмоқда? Қайси бос-
қичларда улар фаол, қайсила-
рида суст? 

– Масалан, курснинг биринчи 
кунидаёқ уларнинг билим дара-
жасини тест орқали текшириб 
кўрамиз. Хулоса сифатида шуни 
айта оламанки, тингловчининг 
фаоллик кўрсатадиган соҳаси 
ўз фани бўйича услубларни ўз-
лаштиришдир, унда жону дили 
билан иштирок этади. Яхши 
билмайдиган тармоғи – бу ахбо-
рот-коммуникация соҳаси. 

– Шаҳар ва қишлоқ мактаб-
лари ўқитувчилари ўртасида 
қандай тавофутлар мавжуд? 

– Илгари тафовут бўларди, 
ҳозир деярли йўқ. Кейин олис 
туманларга ўзимиз сайёр курс-
лар ташкил этганмиз. Масалан, 
30 нафар муаллимни ўқитиш 
учун ўша жойга мураббийнинг 
ўзи боради. Кўпинча, Қазиғурт, 
Мақтаарал, Жетисайга қатнай-
миз. Ўқитувчиларнинг билим да-
ражасини аниқлаб, натижасини 
айтадиган бўлсак, албатта, ёши 
катта, тажрибали мутахассис-
лар ёш, эндигина институтни 
тамомлаган ходимлардан устун 
туради. Лекин ёшларнинг афзал 
жиҳатлари ҳам мавжуд, жум-
ладан, интернет тармоқлари 
билан ишлашда, тил билишда 
улар фаол. 

– Келинг, энди ўзбек тилида 
дарс берувчи мактабларга 
тўхталайлик. Ҳар йили қан-
ча ўзбек муаллими малака 
оширмоқда, бу борада қандай 
муаммолар мавжуд?

– Мен “Мактаб битирувчи-
ларига ўзбек тилини ўқитиш 
билан Қозоғистон Республика-
сининг умумтаълим ва ахборот 
маконига интеграциялашуви” 
лойиҳасини амалга оширишда 
мувофиқлаштирувчи бўлганман. 
Бу қандай лойиҳа? Аввало, она 
тилини ривожлантириш имко-
ниятларини кучайтириш, икки 
тил – давлат тили ва миллий 

тилдан самарали фойдаланиш 
қобилиятини мустаҳкамлаш-
га ёрдам беришга қаратилган 
дастур. 2005-2006 ўқув йили-
да бизда билингвал таълим 
лойиҳаси кенг жорий этила 
бошланди. Қалдирғоч даргоҳ-
лар сифатида З. Ҳусанов, Ю. 
Сарёмий, М. Қошғарий, Улуғ-
бек номидаги 3-сонли, Ойбек 
номидаги 14-сонли мактаблар 
танланди. 2016 йилдан буён 
минтақадаги ўзбек таълими 
мавжуд мактаблардаги устоз-
лар малакасини ошириш билан 
бирга қозоқ синфлари билан 
ҳам ишлаб келаман. Қиёслаб 
айтадиган бўлсам, ўзбек ва қо-
зоқ муаллимларининг билим да-
ражаси ўртасида деярли фарқ 
йўқ. Ўз-ўзини ривожлантириш, 
ўз устида ишлаш учун ҳаммага 
бирдек шарт-шароитлар яра-
тилган. Фақат тожик мактаблари 
бироз қийналишади, негаки 
тожик тилида маълумотлар кам. 
Бугунги ўзбек мактаблари учун 
қўйилаётган давлат талаби – 
она тилини сақлаб қолган ҳолда 
иккинчи тил(қозоқ ёки рус)ни 
ҳам ўқувчи бирдек ўзлаштирсин, 
дейилмоқда. Бу талабни кўп 
йиллик мутахассис сифатида 
ўта зарур, деб ҳисоблайман. Не-
гаки, ҳам ўз тилини йўқотмайди, 
ҳам жамиятда ўз ўрнини топиш 
учун мақомга эга тиллардан 
бемалол фойдалана олади. Ўз-

бек мактаблари кўпроқ давлат 
тилини танламоқда. Ўқувчилар 
она тилини ўз тилида ўзлаштир-
са, иккинчи тилни дунётаниш, 
табиатшунослик, математикада 
қўллашмоқда. Бир вақтнинг ўзи-
да қўшимча бошқа тилларни ўз-
лаштириш услуби ўқувчиларга 
кўп қулайлик беради. Хусусан, 
ЯМТ топшириш ёки кўплаган 
захираларга эга қозоқ ва рус ти-
лидаги маълумотлардан эркин 
фойдаланишда жуда асқотади. 
Ва фойдаси бўляпти ҳам. Ўзбек 
битирувчилари ЯМТдан яхши 
кўрсаткичларга эришиб, грант-
ларга эга бўлишмоқда, ОТМ-
ларда бепул ўқишмоқда, давлат 
хизматига тайинланмоқда. 

– Бу таълим андазаси, яъ-
ни аралаш мактаблар билан 
ишлаш учун мутахассислар 
етарлими?

– Маълумки, устозимиз, ма-
лакали мутахассисимиз Бегмат 
Турдиқулов институтимизда 
кўп йиллар ишлаб, нафақа-
га чиққач, ўрнига мутахассис 
бўлмай қолди. Менда асосан 
бошланғич таълим эди. Нати-
жада курсларимиз ҳам тўхтаб 
қолди. Шунда иккинчи олий 
маълумотим (Шимкент универ-
ситети) асқотиб, мазкур курс-
ларни жонлантириш вазифаси 

зиммамга тушди. Ўзбек тили 
ва адабиёти ўқитувчиларини 
ўқитишдек муҳим вазифани 
четга суриб бўлмасди. Нега-
ки, бу ҳам давр талаби, ҳам 
уларнинг даромадига бевосита 
таъсир кўрсатарди. Менга 3 ой 
муддат беришди, агар долзарб 
мавзуларни танлаб, эскирган 
ўқув дастурларини, курс мавзу- 
мазмунини янгилаб, вазирликда 
тасдиқлата олсам, малака курс-
лари очилади ва ўзбек муал-
лимлари янгича ўқиш имконига 
эга бўлишади. Мабодо тасдиқ-
ланмаса, моддий таъминот ҳам 
ажратилмайди, устозларнинг 
аттестациядан ўтиши ҳам очиқ-
лигича қолади. Ўзбек курсини 
сақлаб қолиш деган масъулият-
ли юк зиммамга тушгач, тинчим 
йўқолди. Имкон қадар, шу му-
ҳим ишга бел боғлаб, астойдил 
киришдим. Уч ой ичида тиним 
билмай, бир нечта янги мавзу-
лар устида ишлаб, уларни мута-
саддиларга йўлладик. Ҳаммаси 
ўтмади, фақатгина фан ва тил 
салоҳиятини ривожлантиришга 
оид мавзуни тасдиқлашди. Бу 
юқорида айтганим, тилни ўз она 
тилида, фанни эса танлаган ти-
лида ўзлаштириш тизими. Курс 
очилди, ўзбек тили ва адабиёти 
курси сайтларимизга қўйилди, 
юқоридан рухсат олиниб, ўтган 
йили бир эмас, ўнта гуруҳни 
бепул ўқитдик. Бу ҳали таълим 

тизимимизда бўлмаган янгилик 
эди, яъни ҳар гуруҳда 30 ўқи-
тувчидан бўлса, 300 одамни 
давлат ҳисобидан бепул ўқитиб, 
малакасини оширдик. Хуллас, 
2016 йилдан 2021 йилга қадар 
янгиланган таълим дастури 
асосида ишладим, айни пайтда 
бошланғич таълим ва ўзбек 
тили ва адабиёти ўқитувчилари-
нинг малакасини ошириш билан 
шуғулланмоқдаман.

– Бу йил-чи, ўзбек муаллим-
ларига қандай имконият ёки 
имтиёзлар бор? 

– Ўзбек ўқитувчиларининг ак-
сариятига малакасини ошириб, 
сертификат бериб бўлганимиз 
учун фақат 1 гуруҳ ариза топ-
ширди. 4та гуруҳ пуллик бўлади. 

– Илм-фанга қўшаётган ҳис-
сангиз ҳам бор... 

– Қуйидаги ўқув дастурла-

ри муаллифиман – “Уч тилли 
таълимни ташкил этишда ўзбек 
тили ва адабиёти ўқитувчилари-
нинг фан бўйича имкониятлари-
ни ривожлантириш”, “Уч тилли 
таълимни ташкил этишда тожик 
тили ва адабиёти ўқитувчила-
рининг фан-тил имкониятларини 
ривожлантириш, “Бошланғич 
таълимда CLIL методикаси”. 
1998 йилдан 2023 йилгача хал-
қаро, республика ва минтақавий 
даражада услубий нашрларим: 
“Миллий мактабларда кўп тилли 
таълим”, “Интеграциялашган 
фан ва тилларни ўқитиш CLIL: 
самарадорлиги ва ўзига хосли-
ги”, “Ўқувчиларнинг танқидий 
фикрлашини ривожлантириш 
усуллари”, “Мактабгача тайёр-
гарлик гуруҳларида ўйинлар”, 
“Тестлар тўплами”, “Диктантлар 
тўплами”, “Иқтидорли талаба-
лар билан ишлаш” ва бошқалар 
чоп этилган. 

– Дарсликлар ҳақида фикр 
юритсак...

– Биз фақатгина малака курс-
лари билан чекланиб қолмаган-
миз, ваколатимизда турли се-
минар машғулотлари, маҳорат 
сабоқлари ўтказиш, шунингдек, 
нашриётлар (“Жазушы”) билан 
ишлаб, китоблар, дарсликлар 
чоп этиш ҳам бор. Мен асосан 
бошланғич таълим (1-4 синф-
лар) мутахассиси бўлганим учун 
“Алифбе”, “Ўзбек тили”, “Адабий 
ўқиш” каби дарсликлар муал-
лифиман. Нафақат дарслик, 
балки иш дафтарлари, услубий 
қўлланмалар, дастурлар ҳам 
шулар жумласидан. Жорий йил 
июнь ойида Астана шаҳрига 
ушбу масала юзасидан бордим. 
Айни пайтда дарсликларимиз 
янгиланмоқда, қайта ишлан-
моқда. Янги топшириқлар, янги 
талаблар дегандек, шулар усти-
да ишлаб, тайёр ишларимизни 
мутасаддиларга ўтказиб қўйдик, 
тасдиғини кутяпмиз. Дарвоқе, 
заҳматли меҳнатимиз И. Алтин-
сарин номидаги Миллий таълим 
академиясида кўрилиб, муҳока-
мадан ўтиб, ижодий гуруҳимизга 
Ташаккурнома ҳам берилди. Эн-
ди фақат расман тасдиқлашади. 

– Бошланғич синф ўқув-
чилари ўқийдиган дарслик-
ларнинг нимаси ўзгаряпти? 
Ижодий гуруҳингизда кимлар 
бор?

– Мажбурий давлат таълими 
андазаларига мувофиқ, ҳар 
3-4 йилда дарсликлар янгила-
ниши керак. Бу нафақат қозоқ 
ёки рус дарсликлари, балки 
ўзбек, тожик, уйғур таълими 
учун ҳам бирдек талаб. Ах-
мет Байтурсинов услубиятини 
дарсликларимизда акс эттириш 

юзасидан топшириқ олганмиз. 
Лекин айнан шу жойда ўзига 
хос муаммолар вужудга келди. 
А. Байтурсинов педагогика-
сини қўллаб-қувватлаш, яъни 
оддийликдан мураккабликка 
ўтиш тамойили ўзбек “Алиф-
бе”сига унчалик тўғри келмади. 
Негаки, тилимизнинг ўзига хос 
хусусиятлари бор. “Алифбе”ни 
осон ўқиш, ҳарфларини яхши 
тушуниш учун энг яхши қўллан-
ма ҳозирча ўзбекистонлик про-
фессор, фан доктори, “бошлан-
ғич синфларнинг онаси” Қумри 
Абдуллаеванинг услубиятидир. 
Мен шу асосларни изоҳлаб, 
“А. Байтурсинов услубиятига 
таянамиз, албатта, лекин ўз-
бек алифбесини ўрганиш учун 
фақат Қумри Абдуллаеванинг 
меҳнати лойиқ”, деган нуқтаи 
назарни илгари сурдим. Исбот-
лаб ҳам бердим. Юқоридагилар 
фикримни маъқуллашди. Лекин 
бу дарслик тўлиқ ўзбекистонлик 
муаллифники дегани эмас, у би-
ринчи навбатда, қозоғистонлик 
болаларни давлатимиз фуқа-
ролари сифатида тарбиялаши 
керак, унда Янги Қозоғистоннинг 
барча намуналари акс этиши 
керак. Шунинг учун янгиланган 
шаклда маҳаллий ижодкорла-
римизнинг ижод маҳсуллари 
ҳам бор. Миртемир, Эрназар 
Рўзиматов, Зуҳра Тошмуҳамме-
дова, Робия Дўстоноваларнинг 
шеърлари киритилди. Бола-
жонларимиз Ибн Сино, Алишер 
Навоий каби уламоларни, қозо-
ғистонлик мутафаккирларимиз 
Абай, Ахмет Байтурсиновлар-
ни бирдек таниб улғайишади. 
Нафақат миллий адабиёт ёки 
халқ оғзаки ижоди, балки жаҳон 
адабиёти вакиллари ҳам бор. 
Тез айтишлар, топишмоқлар 
кўп. Янги китоблар 2026 йилда 
фойдаланишга топширилади, 
деб кутилмоқда. Ижодий гуруҳи-
мизда Е. Юсупов номидаги мак-
табда самарали меҳнат қилиб, 
айни дамда “Түркістан” мактаби 
директори ўринбосари Нигора 
Шомадиева, Сайрам тумани-
даги 4-гимназиядан малакали 
муаллима Нафосат Акромова 
бор. Ишимиз ҳозир “Əділет” 
порталида турибди. Энди бизга 
таниқли олим Неъматжон Алме-
тов ҳам ёрдам бермоқда. Ҳозир-
ча 8та дарслик, 3та муаллифлик 
дастур, 20дан зиёд ўқув услубий 
қўлланмалар муаллифиман. 

 – Халқаро даражадаги иш-
ларингизга ўтсак... 

– 30дан зиёд турли серти-
фикат соҳибаси бўлганимдан 
кейин, соҳамда фаол ишлашга 
тўғри келмоқда. 2008 йилдан 
2023 йилгача бўлган даврда 
ҚРда кам сонли миллатларнинг 
таълим сифатини ошириш ва 
жамиятнинг ижтимоий бирли-
гини мустаҳкамлаш мақсади-
да Қозоғистон ўзбекларининг 
“Дўстлик” ҳамжамияти, “Өрлеу” 
институти ва Европа хавфсиз-
лик халқаро ташкилоти билан 
биргаликда миллий мактаблар-
да она тилини сақлаш ва давлат 

тилини ривожлантириш мақса-
дида халқаро ва миллий дара-
жаларда 12та илмий-амалий 
анжуманлар ўтказдик. Уларда 
Қозоғистон вакилларидан таш-
қари, Қирғизистон, Ўзбекистон, 
Тожикистон, Мўғулистон, Гру-
зия, Эстония, Италия, Moлдова, 
Юнонистон ва бошқалар ишти-
рок этишди. Нафақат Қозоғис-
тонда (кўпроқ Алмати), балки 
Қирғизистонда ҳам шундай тад-
бирларни ўтказиб турамиз. Уй-
ғурлар ва тожиклар билан ҳам 
яқин алоқалар ўрнатилган, са-
марали ҳамкорлик мавжуд. Бу-
гунги кунда 16та ўзбек мактаби-
да кўп тиллилик дастурларимиз 
муваффақиятли ишламоқда. 
18 йиллик меҳнатимиз самара 
бермоқда.

– Ютуқларингизга ким ёр-
дам беради? 

– Аввало, Яратган Эгам, қо-
лаверса, меҳрибон оилам, она-
жоним, қадрдон жамоам. Ма-
салан, марказимиз директори 
Лаура Исқақова барча саъй-ҳа-
ракатларимни қўллаб-қувват-
лайди, инновацион ғоялар учун 
шароитлар яратади. 2021 йилда 
ЕХХТ кўп тиллилик бўйича 12та 
мамлакат ўртасида халқаро 
танлов эълон қилди. Мен ғолиб 
бўлдим ва 1-даражали диплом 
билан тақдирландим. Раҳбари-
миз шу танловда иштирок эти-
шимга ҳам имкон яратиб берди. 
Қолаверса, 2022 йилда институ-
тимизнинг видеотақдимотига ўз-
бек (аралаш) мактабларни ҳам 
киритишимни таклиф қилди. Не-
гаки, биздаги бор имкониятлар, 
яъни билингвал тажрибамиз 
17та филиалда йўқ. “Бу бизнинг 
ғуруримиз”, деди директоримиз. 
Видеоматериал республика бў-
йича тарқалгани ва сайтимиз-
дан муносиб ўрин эгаллаганини 
ифтихор билан айта оламан. 
Дарвоқе, 1998 йилдан буён 
вилоят ўзбек этномаданият 
бирлашмасининг аъзоси сифа-
тида минтақадаги 139та миллий 
мактаблар жамоаси билан яқин 
муносабатдаман. Улар ҳам қўл-
лаб-қувватлаб туришади.

– Мукофотларингиз ҳам 
бис ёр экан...

– 26 йил ичида Элбошининг 
Фахрий Ёрлиқлари, ҚР Таълим 
ва фан вазирлиги, И. Алтин-
сарин номидаги ҚР Миллий 
Таълим академияси, вилоят 
ҳокими, “Өрлеу”нинг ҳам рес-
публика, ҳам вилоят институт-
ларининг Фахрий ёрлиқлари 
билан тақдирланганман. Мана 
энди, кечаги мукофот... ҚР “Дўст-
лик” ҳамжамияти раиси Икром 
Ҳошимжонов бу ҳақда хабар 
берганида, роса мамнун бўлдим 
ва тадбиркор Фароғат Ҳожиме-
това билан бирга Астанага бор-
дик. Тақдирлаш маросимидаги 
видеолавҳадан сўнг табриклар 
оқими узилмади. Деярли 700га 
яқин хабар келди. Бошим ос-
монга етди, барчага миннатдор-
чилик билдираман.

– Сизга ҳам мазмунли суҳ-
бат учун миннатдорчилик бил-
дирамиз.

Н. МАВЛОНОВА.       

Қаҳрамонимизнинг таржимаи 
ҳолига тўхталишни лозим топ-
дик.

– Мен 1966 йилда Шимкент 
шаҳрида, падари бузрукворим 
Ўктам Бобошев (марҳум) хо-
надонида таваллуд топдим. 
Волидаи муҳтарамам Ирисой 
аянинг дуои фотиҳалари би-
лан бахтим бутун. М. Горький 
номидаги 12-сонли мактабдан 
сўнг Низомий номидаги Тошкент 
давлат педагогика институти-
ни тамомладим. “Мактабгача 
таълим методисти, мактабга-

ча таълим психологияси, педагогикаси ўқитувчиси” факуль-
тетининг аълочиси бўлганим учун менга институт кафед-
расида ишлашни таклиф қилишди. Шу тариқа 1988 йилда 
меҳнат фаолиятимни бошладим, бироз вақт ўтиб, Тошкент 
шаҳри, Сирғали туманидаги мактаблардан бирида уч йилга 
яқин бошланғич таълим ўқитувчиси, шунингдек, мактабгача 
тайёргарлик гуруҳи муаллимаси сифатида фаолият юрит-
дим. Оила қургач, она шаҳримга қайтдим. Турмуш ўртоғим 
Ҳакимбек Мусаев юнон-рим кураши бўйича катта мураббий, 
уч фарзандимиз бор, улар олий маълумотли. Ғофуржон иқти-
содчи, информатика соҳаси мутахассиси, тадбиркор. Ҳамида 
фармацевт, дорихона мудираси, Акмалхон жисмоний тарбия 
ва спорт ихтисослигини эгалласа-да, айни пайтда тадбир-
корлик билан машғул. Келинларим Шаҳноза, Дилноза, куёвим 
Санжар ҳам олий маълумотли, малакали мутахассислар. 90 
ёшли қайнонам Марғуба аянинг дуолари ила 7 нафар ширин-
шакар жажжи невараларнинг бувижониси бўлиш бахти насиб 
этди. 

1998 йилда Жанубий Қозоғистон вилоят ўқитувчилар 
малакасини ошириш ва қайта тайёрлаш институтига (“Өр-
леу”) ишга кирдим ва 26 йилдан буён шу даргоҳда турли ла-
возимларда фаолият юритиб келмоқдаман. “Педагогика ва 
психология” кафедраси ўқитувчиси, “Мактабгача таълим ва 
бошланғич таълим бошқармаси” услубиятчиси, кафедранинг 
катта услубиятчиси, катта ўқитувчиси, 2013 йилдан ҚР 
Малака ошириш курсларининг босқичли дастурларидан хал-
қаро даражадаги сертификатланган мураббий. 2019 йилдан 
халқаро CLIL услуби бўйича мураббий, “Билингвал таълими 
маркази” мудираси (2006-2012 йй.), ЕХХТ (ОБСЕ) билан ҳам-
корликда кўп тиллилик таълим бўйича вилоят лойиҳаларини 
бошқардим, миллий мактабларда она тили ва давлат тилини 
ривожлантириш бўйича мувофиқлаштирувчиси бўлдим. Уму-
ман, 2005-2023 йиллардаги фаолиятим ҳақида суҳбатимиз 
давомида гапириб бераман. 

Республика куни арафасида бир гуруҳ устозлар, олимлар, қурувчилар, яна кўплаб меҳнат одамлари давлат 
мукофотлари билан тақдирланди. Астана шаҳрига алоҳида таклиф этилиб, тантанада тақдирланганлар ораси-
да таниқли тадбиркор Фароғат Ҳожиметова (“Құрмет” ордени) ва моҳир муаллима Маҳфуза Мусаева (“Бірлік” 
олтин медали) ҳам бор. ҚХА Раисининг ўринбосари – Котибияти мудири Марат Азилханов Мустақиллик Саро-
йида ўтган тантанада мукофот эгаларига ҳурмат-эҳтиром кўрсатди.

Шу муносабат билан Маҳфуза Ўктам қизи билан мусоҳаба уюштирдик. Қаҳрамонимиз – “Өрлеу” Малака 
ошириш миллий маркази” ҲЖнинг касбий тараққиёт институтида (Туркистон вилояти ва Шимкент шаҳри бў-
йича) 30 йилга яқин фаолият юритиб келаётган мутахассис, халқаро даражадаги мураббий, ўзбек мактаблари 
учун дарсликлар муаллифи ва ниҳоят, минтақадаги ўзбек тили ва адабиёти ўқитувчиларининг меҳрини қозон-
ган устозларнинг устози.

Орзуларга хамох анг хаёт

Бизнинг 
мусоҳаба



6
№128-129 (3474-3475), шанба, 
2 ноябрь 2024 йил.
Janubiy.kz Ҳидоят сари

Саъдулла СИЁЕВ

Ахмад Яссавий

,

Буюк Даштнинг улуғ алломалари

Зулфизар эса, беозоргина ух-
лаб ётарди. Қутбиддин эҳтиёт-
корона ўрнидан турди. Этигини 
ҳам, яктагини ҳам киймай, оёқ 
учида эшикка юзланди. Аста 
даҳлизга чиқди. Машшота бир 
бурчакда ғужанак бўлиб ухлаб 
ётарди. Қутбиддин унинг олдига 
икки тилло пул ташлади: «Эп-
ланмаган хизмат учун». Сўнг 
ҳовлига йўналди. Соқчи кўрин-
масди. Телпаги, чопони, қиличи 
думалаб ётибди. Соқчининг 
телпагига ҳам бир ҳовуч кумуш 
танга сочди: «Калтак пули».

Тўй арафасида Қутбиддин 
боғ этагига эски жомаларини 
яшириб қўйиб эди. Осонгина 
топди. Хирқасини, кулоҳини кий-
ди, оёғига эски чориқни илди. 
Асо билан сафойил-шақилдоқни 
олиб, девордан сакраб работга 
ўтди. Тун зимистонида дарё бўй-
лаб кета бошлади. Кеч куз изғи-
рини сўқади, осмонда юлдузлар 
кўз қисади, олисда ит увлади, 
дарё устида чархпалаклар ғи-
жирлайди. 

Қутбиддин кўримсиз бир кў-
лик-қирчанғи отми, хачирми 
излаб борарди. Ниҳоят, бахти 
чопиб, сувлоқ четида тўқими 
олинмаган бир эшак йўлиқди. 
Дарров бориб нўхтасидан тутди. 
«Бисмиллоҳ!», деб бир сакраб 
миниб олди. Ирғай асо зарбидан 
эшак йўрғалаб кетди.

Қутбиддин асҳоби каҳф ке-
тидан эргашиб кетаётган ўша 
Қитмир итдек, Бухорои шарифни 
кўзлаб йўртиб борарди.

МУБОРАК ТАСБЕҲ
21- ф а с л

Дари хилват банду дари 
суҳбатро кушой

Дари шайхиро банду дари 
ёриро кушой.

Абдулхолиқ Ғиждувоний.

Неча кундирки, Қурбат хона-
қоҳи олис Туркистондан келган 
мусофирлар ва шу маскан ичра 
макон қурган мискинлар, дар-
вишлар нафаси ила маъмур 
эди. Неча кундирки, бу муаззам 
даргоҳ самарқандликларнинг 
масканига айланган. Бу ерда 
бомдоддан то хуфтонгача одам 
оёғи узилмайди. Барча эл – са-
йисдан амири лашкаргача ўзини 
парвона янглиғ хонақоҳга уради, 
авлиёи кабирнинг суҳбатига 
ноил бўлмоқни, жилла қуриса, 
бўйларини бир кўриб дуосини 
олишни умид қилади.

Ҳазрат Самарқандда ўн кун 
турди. Ўн биринчи куни карвонни 
кўчиришга изн берди. «Оққан 
дарёнинг оққани маъқул, бир ер-
да турган сув бузилиб кўлмакка 
айланиши муқаррар». Хонақоҳ 
мутасаддиси Абулқосимни чор-
лаб, зикрга ҳозирлик кўришни 
буюрди. Шайх бу тадбир ила қиш 
ўчоғи тор, деб бир ерда зерика 
бошлаган дарвишларни ғафлат 
уйқусидан уйғотмоқчи ва машақ-
қатли сафарга тайёрламоқчи 
эди. Тариқат одобига кўра, ҳар 
бир шаҳар ё музофот хонақоҳи-
да қўним топган дарвишлар су-
лук сарҳалқасини у манзилдан-
бу манзилга кузатиб қўяр, сўнг 
асл қўналғаларига қайтарди.

Жума куни бомдод намозидан 
сўнг зикри султонияга ижозат 
берилди. Зикр чоғи Шайх «Ҳақ-
ҳув!», «Ҳақ-ҳув!» дея шох таш-
лаётган зокирларга қараб кўнгли 
сидирилди.

Халқа ичра кумуш қўнғироқ-
дек таниш бир овоз етишмаёт-
ган эди. Қутбиддинни эслади, 
Султон Маҳмудхоннинг (Хилват 
эшигин ёпғил, суҳбат эшигин оч-
ғил, Шайхлик эшигин ёпу, дўст-
лик эшигин очғил), калтафаҳм-
лигидан ранжиди. «Ҳайф шунча 
панду насиҳат! Ақлу заковат 
бирла битмаган юмушни зулму 
таадди воситасинда уддалаб бў-
лурму? Булбулни тилло қафасда 
сайратмакни орзу қилибдур ул 
нодон. Булбул илҳомни қайдин 
олур – буни аҳли дил билур. 
Дасти панжаси қилич тутиб қа-
барған суворий не билсун?».

Пир Қутбиддиннинг ғайриих-
тиёрий бир суратда тутиб турил-
ганидан бохабар. Унинг зўрлик 
бирла завжлик мартабасига 
етказилганини ҳам эшитди. Шул 
боис хоннинг қуюқ дастурхо-
нига оёқ босмади, билъакс уни 
умарою уламо кўз ўнгида мул-
зам этиб, шаҳарни ҳувиллатиб 
кетаётир. Аммо кўнглининг бир 
чеккасида Қутбиддиндан ҳам 
гумони бор. «Наҳот бул нав-
жувондаги шайтоний вас-васа 
раҳмоний тафаккурни мағлуб 
этган бўлса? Расули Худо лутф 
этмишки, аш-шайтону яжри мин 
ибни одама аж-аддами, одам 
фарзандининг ичинда шайтони 
лаъин мисли қондек кезиб юра-
дир. Собиқ шаҳзоданинг азозил 

қутқусига бардоши етмаган эр-
са, бас, биз анга етарли таълим 
беролмабмиз».

Зикри султония охирлаб бо-
рар, аммо Шайхнинг кўз ол-
дидан Қутбиддин кетмасди. 
Ҳазрат хотимат – аз-зикрда бул 
халифасининг яккахон товуш-
да ҳикмат айтиб, қўрни қайта 
бошдан жунбишга келтиришига 
ўрганиб қолган эди. Водариғ, 
ҳукми Аллоҳ ушмундоқ эркан.

Кун кўтарилганда зикр поё-
нига етди. Терлаб-пишиб кет-
ган дарвишлар тўп-тўп бўлиб, 
ҳовлини тарк эта бошладилар. 
Ташқарида улуғ бир издиҳом 
йиғилган эди. Халойиқ ичида 
Шайхнинг ғойибона муридлари, 
аркони дин, сарой мулозимла-
рию мадраса толиблари, мудар-
рислар, олис-ёвуқ кентлардан 
келган қора чопонлик деҳқон-
лар, қўли қадоқ, тиззаси ямоқ 
косиблар, бемор хешларини ор-
қалаб олган дуоталаблар, бола 
етаклаган аёллар, чорбозорчи-
лар, муҳтасиблар, мужовурлар, 
хуллас, етмиш икки хил тоифага 
мансуб кимсалар жам эди.

Яссидан чиқиб, Ўтрор, Исфи-
жоб, Шош орқали Самарқандга 
кириб келгунча, Шайх карвонига 
юзлаб киши қўшилди. Одамлар 
дарёга талпинган ирмоқ синга-
ри, туркистонлик талаб аҳли-
нинг сафини тобора тўлдириб 
борарди. Самарқандда карвон 
азим бир дарёга айланди. Ҳо-
зир бу тошқин дарё хонақоҳ 
олдида Султон ул-орифиннинг 
бир оғиз фармонига интиқ бў-
либ чайқалиб турарди.

Ниҳоят, эшикда Шайх кў-
ринди. У қалин тўдани қилич-
дек ёриб, шиддат билан чи-
қиб келди. «Бисмиллоҳ!», деб 
дарвозахона олдидаги баланд 
лой супага кўтарилди. Халойиқ 
гувранди. Умрида Шайхни илк 
бора кўриб турган муслим, мус-
лималар «Шайхим! Шайхим!», 
дея ингранди. Ҳазрат оломонга 
кўз югуртирди. Баркашдек тир-
силлаган башаралар, такаббур 
дийдалар, умидвор нигоҳлар, 
юпун кийим ичида ғужанак бў-
либ турган бечора кимсалар... 
Қавс оёқлаган. Қишнинг боши. 
Аччиқ ел сўқади. Шайх мискин-
мазлум қоракўзларга тикилиб 
турди-ю, лабини тишлади. Ваъз 
айтиб уларни совуқ ҳавода 
азиятга қўйишни истамади. Дар-
ҳол мухтасар дуога қўл очди:

– Ла илаҳа иллоллоҳу роб-
буссамовати ва роббул арзи ва 
роббул аршил карийм! Муҳта-
рам жамоат! Ҳақ таоло ҳидояти 
бирла тез фурсатда йўлға чиқ-
қаймиз. Бизга равон йўл тилаб 
келибсиз, яратганнинг ўзи ум-
рингизни зиёда қилсун. Берган 
тузларингизга ризо бўлингиз-
лар. Омин, субҳон Аллоҳ ўзинг 
аҳли раиятнинг ризқини бутун 
қилгайсен, аларни золимнинг 
зулмидин асраб, беморларига 
шифо бер, муҳтожларнинг ҳо-
жатини чиқар, мушкулини осон 
қил! Ё раббим, подшолик тахти-
ни пойдор қил, хон ҳазратлари-
нинг имонига заҳмат етмасин, 
анинг кўксида мурувват, адлу 
диёнат нури барқарор бўлсин, 
Аллоҳу акбар!

Жамоат гувиллаб, Шайх би-
лан баробар фотиҳа қилди. 
Шайх супадан тушди. Оломон 
иккига ажраб йўл бўшатди. Ҳаз-
рат одатига кўра, ерга қараб 
халқ орасидан ўта бошлади. 
Сал нарида Бобо Мочин Шайх-
нинг тўриқ отини жиловидан 
тутиб турарди. Ҳазрат «Бис-
миллоҳу раҳмонир раҳим!», деб 
узангига оёқ солди. Сулаймон 
қўлтиғидан олди. Шайх енгил 
ҳаракат билан эгарга қўнди. Ўзи 

томонга ўгирилиб, ҳайратомуз 
қотган эл-улусга қараб оҳиста 
бош силкитди ва отини ниқта-
ди. Карвон Самарқандни тарк 
этди. Олдинда чориқ кийиб асо 
ушлаган фидойи жон дарвиш-
лар. Улардан кейин пойи-пиёда 
зиёратчилар йўл танобини тор-
тади. Бобо Мочин отнинг чап то-
монида, ўнг қўли билан юганни 
маҳкам тутиб олган, танасига 
сиғмаётган ҳисларини аранг 
жиловлаб, аста одим ташлайди. 
Шайхнинг ўнг тарафида, йўрға 
отда Сулаймон кетаётир. Ҳаз-
рат карвонини кузатиб келаёт-
ган иродат аҳли бирор тош йўл 
босгач, аста-секин ортда қола 
бошлади. Работга чиқдилар. 
Ҳазрат ортига ўгирилди.

Самарқанднинг калта-култа 
миноралари, масжиди жоме 
гумбази, ям-яшил гужумлар 
алас-алас кўзга чалинарди. 
«Қайта кўришмасак, хўш энди» 
деб, Шайх юзига фотиҳа торт-
ди. Сулаймон ҳам унга тақлид 
қилди. Сўнг кўнглидан бир фикр 
кечди. Пир робитаи қалбия во-
ситаси ила уни фаҳмлаб, хали-
фасига қаради:

– Ҳм, Сулаймон, бир гапингиз 
бормиди?

Пирдан сирини яширишнинг 
фойдаси йуқлигини сезиб, Су-
лаймон ачинган қиёфада деди:

– Сафимиз... бир кишига ка-
майди, пирим. Шул нуқсон ками-
нага тинчлик бермайдир.

Сулаймон Қутбиддинни на-
зарда тутаётган эди. Умуман, 
Шайхнинг бу икки халифаси 
ўртасида пинҳоний бир ихти-
лоф бор. Очиғи, Сулаймон нега-
дир Қутбиддинни хушламайди. 
Шаҳзодалигини ёқтирмайдими, 
пирнинг бу болага айрича меҳр 
қўйганиними... Ҳар қалай, Су-
лаймон Қутбиддинни муршид-
дан қизғанади.

Ҳазрат Сулаймоннинг бетига 
қараб муртидан кулди:

– Хоразмда ҳам бир маҳ-
рамдин айрилмасак кошки эди, 
деб қўрқадирмиз. Ҳар кас ўз 
элинда сафимизни тарк этабер-
са...

Сулаймонга бу гап тарсаки-
дек тегди. Пир Қутбиддин баҳо-
насида Сулаймонга ҳам ишора 
қилаётган эди.

– Тавба қилдим, пирим, – де-
ди Сулаймон чўчиб, – биз ул 
надимингиз бирла бамисли оға-
инидурмиз.

Ҳазрат йўлга тикилди. Хаёл-
чан товушда насиҳат қилди:

– Кўнгилни кенгайтиринг, Су-
лаймонқул. Бир қопга бир қоп 
сомон сиғар, вале кўнгилга 
Жайхунни жойласа бўлур, – 
пирнинг товушида истеҳзо оҳан-
ги сезилди, – сизнинг ул инингиз 
шул фурсатда нафс бирла жанг 
қилаётир. Бул ҳам бир имтиҳон-
дур. Қани, сабр этайликчи. Ким 
ғолиб, ким мағлуб бўлар экан.

Сулаймон ўзини оқлаб, ни-
мадир демоқчи бўлди-ю, ти-
лини тишлади. Агар оғиз очса, 
пирдан аччиқроқ гап эшитиши 
тайин эди. Совуқ забтига олди. 
Зикр сабаб қонлари қизиган 
дарвишлар ирғай асоларини 
ерга зарб билан уриб, аччиқ 
елга кўкрак кериб боряптилар. 
Кунига ўн-ўн беш фарсах йўл 
юрмаса, жони танасига сиғмай-
диган Бобо Мочин ҳам осойиш-
та. У от туёғига мослаб бир-бир 
қадам босади. Карвон хароб 
кентларни, вайрона боғларни, 
кимсасиз далаларни ортда қол-
дириб, хонаи муборакка тобора 
яқинлашиб борарди.

(Давоми бор).

Муножот Сотиболди 
қизи 1980 йили Туркис-
тон шаҳридаги А. Навоий 
номли мактабни аълога 
тамомлагач, Тошкент те-
мирйўл техникумида таҳ-
сил олди. 

Тақдир тақозоси билан маш-
ҳур Махтумқули юрти – Турк-
манистонга келин бўлди. Умр 
йўлдоши билан бахтли ҳаёт 
кечириб, фарзандли, неварали 
бўлди. Лекин қадрдон шаҳри 
Туркистонга ўттиз йил даво-
мида келиб, ака-ука, опалари 
Малоҳат, Ваҳоб, Қурбоной, 
Неъматлар билан кўришиб, 
дийдорлашиш имкони бўлма-
ди. Падари бузруквори Соти-
болди Йўлдошев УВУ, волидаи 
муҳтарамаси Саодат ая меҳ-
нат фронти фахрийлари эди.

Тўнғич опаси Малоҳат Со-
тиболди қизи тўй қиладиган 
бўлиб, Туркманистондаги синг-
лиси Муножотга вилоят мар-
казидаги мутасадди ташкилот-
лардан расмий таклифнома 

йўллади. Манзил номлари 
ўзгарганлиги боис масала ҳал 
бўлмади. Бир неча ойлик так-
рорий уриниш, изчил саъй-ҳа-
ракатлардан сўнг ниҳоят Му-
ножот Сотиболди қизи хориж 
паспортини олиб, киндик қони 
тўкилган қадрдон Туркистон 
шаҳрига қадам ранжида қил-
ди. Унинг қувончи, таассурот-
ларини сўз билан таърифлаш 
қийин. 

– Оила аъзоларим, қарин-
дошларим билан йиғлаб кў-
ришдик. Ҳаяжонли қувонч 
ёшлари бу. Туркистон шаҳри 
таниб бўлмайдиган даражада 
ўзгариб, ободонлашиб, гул-
лаб-яшнаб кетганини кўриб, 
кўзларимга ишонмадим. А. 

Навоий номли мактабда Му-
ҳаммадрайим Абдураупов ди-
ректор чоғида Холдор Қодиро-
ва, Омон Эргашов, Ноила Рис-
боева каби заҳматкаш устоз-
лардан 10 йил бирга таълим 
олган суюкли синфдошларим 
– Гулнора, Матлуба, Муборак, 
Нобот, Қундузлар билан уч-
рашиб, ёшлик чоғларимизни 
эсладик, – дейди Муножот Со-
тиболди қизи ҳаяжон ила. 

Ш. МАДАЛИЕВ.

Тасвирда: Муножот Соти-
болди қизи оила-аъзолари ва 
синфдоши Баҳодир Ҳамид ўғ-
ли даврасида.

Муаллиф суратга олган. 

ҚАДРДОН 

ТУРКИСТОН ТАФТИ
ЁКИ ЎТТИЗ ЙИЛДАН КЕЙИНГИ ДИЙДОРЛАШУВ 

P.S. Қозоғистон ва Туркманистон давлатлари раҳ-
барларининг яқин қўшничилик ва ҳамкорлик сиёсати 
йўлидаги изчил саъй-ҳаракатлари шарофати билан 
кўплаб янги ҳужжатлар имзоланди. Хусусан, эндиликда 
Муножот Сотиболди қизи каби Қозоғистонда таваллуд 
топган фуқаролар учун эндиликда ўз она юртига келиб, 
оила аъзолари, қариндош-уруғлари билан дийдорлашиш 
имконияти яратилди.

ҚР Президенти Қ. Тўқаев-
нинг жорий йил 2 сентябрда 
Қозоғистон халқига йўллаган 
Мактубида белгиланган ва-
зифалар ижросини таъмин-
лаш йўлида меҳнат қилмоқ-
дамиз. 

Бунга қадар вилоят адлия 
бошқармасида вилоятимиз но-
мининг ўзгариши муносабати 
билан ташкилотимиз низомига 
тузатишлар киритилди. Дав-

латимизнинг тинчликпарвар 
сиёсатини она тилимизда тар-
ғиб қилаётган “Жанубий Қо-
зоғистон” газетаси обунасини 
ташкил қилиш учун мактаб, 
касалхона, болалар боғчалари 
каби ташкилотлар раҳбарла-
ри билан мунтазам равишда 
учрашувлар ўтказмоқдамиз. 
Фаол жамоатчи обуначилар 
доимо ҳурмат ва иззатда.

Вилоят маркази Туркистон 
шаҳрида ўтган эл бирлиги, ма-
даниятимиз равнақига бағиш-
ланган тадбирда қатнашдик. 6 
октябрь куни ўтган референ-
думда фаол иштирок этиб, ёр-
қин келажак учун овоз бердик. 
Сўзоқ тумани заминидан қазиб 
олинадиган уран эндиликда 
республика миқёсида аҳолига 
ҳарорат ва ёруғлик улашади. 
Байрам арафасида Туркистон, 

Кентов шаҳарлари ҳамда Сав-
рон туманидан қишлоғимизга 
ташриф буюрган вакилларни 
қарши олиб, Нурмуҳаммад 
Болтабоев раҳбарлик қилаёт-
ган А. Навоий номли мактаб 
мажлислар залида учрашув 
ўтказдик.

Мактаб кутубхонасига “Жа-
нубий Қозоғистон” газетаси 
таҳририяти саъй-ҳаракатла-
ри билан бир неча юз нусха 
бадиий адабиётлар тақдим 
этилди. Сўзоқнинг табаррук 
қадамжоларини меҳмонлар 
билан зиёрат қилдик.

 
Муҳаммаджон БОБОЕВ,

Сўзоқ тумани 
ўзбек этномаданият 
бирлашмаси раиси, 

Туркистон  вилоятининг 
ибратли фуқароси.

Машҳур қозоқ шоири, адиб, малакали 
ўқитувчи, давлат арбоби, қозоқ адабиё-
тининг намояндаларидан бири Сакен 
Сейфуллин таваллудининг 130 йиллиги 
муносабати билан "Манкент-2" қишлоқ 
кутубхонасида 4-5-синф ўқувчилари иш-
тирокида “Сакен – шеъриятнинг туганмас 
дарёсидир“ мавзуида маърифий кеча ўтди.

 Тадбир шоирнинг ҳаёти ва ижодий фао-
лияти ҳақидаги видеолавҳа намойиши билан 
бошланди. 

Ўқувчилар учун турли ўйинлар уюштири-

либ, улар китоб кўргазмасининг шарҳи билан 
танишишди. Мақсад – ёш авлодни мамла-
катимиз мустақиллиги учун курашган Алаш 
фарзанди Сакен Сейфуллиннинг ҳаёти ва 
ижодини ўрганишга, у яшаган жамиятнинг ўз 
давридаги сиёсий ва ижтимоий қарашлари 
ҳақида маълумот бериш, Алаш фаолларининг 
ижодини оммалаштириш, улар каби миллат-
парвар авлодни тарбиялашдан иборат эди.

С. СУЛТОНМУРОДОВА,
«Манкент-2» қишлоқ кутубхоначиси.

ЯГОНА ЯЛОВ ОСТИДА 

Сакен Сейфуллин таваллудига 130 йил

АЛАШ ФАРЗАНДИ – САКЕН

Жамоат арбоби, Қозоғистон Республикаси халқ депутати
Эркин Аббосов таваллудининг 85 йиллигига бағишланади

Иқон қишлоғи равнақига 
муносиб ҳисса қўшган жамоат 
арбобларидан бири Эркин 
Аббосов эди. У 1939 йили шу 
қишлоқда дунёга келди. 1957 
йили 6-сонли ўрта мактабни 
кумуш медаль билан тамом-
лаб, Тошкентдаги Ирригация 
ва қишлоқ хўжалигини меха-
низациялаш инстутида таҳсил 
олди. 

Эркин Аббосовни маҳаллада 
туғилиб ўсган оғам сифатида ях-
ши биламан. Унинг укаси Эргаш 
қадрдон дўстим эди. Ёшлигидан 
интизомли, билимга чанқоқ, кам-
тарин, теран фикрли эди. Инс-
титутни муваффақиятли тамом-
лагач, қишлоғимизда 4-сонли 
пахтачилик (кейинчалик “КПСС 
XXIII съезди”, “Иқон”) давлат 
хўжалигида катта механик, бош 
муҳандис бўлиб хизмат қилди. 

1986 йил апрелдан хўжалик 
директори этиб тайинланди. Шу 
лавозимда 1995 йил 11 майгача 
самарали фаолият юритди. Оғир 
касаллик туфайли 1995 йил 30 
сентябрда 56 ёшида оламдан 
ўтди. Умр йўлдоши Санобат 
ая билан етти қобил фарзанд 
тарбиялаган. “Шуҳрат белги-
си” ордени, “Шавкатли меҳнати 
учун” ва бошқа кўплаб медаллар 
соҳиби. 

1990 йил 25 март куни ўтган 
умумхалқ сайловида Қозоғистон 
ССР халқ депутати этиб сай-
ланди. Иқтисодиёт, маънавият, 
маданиятга оид муҳим масала-
лар, хусусан, она тилимиздаги 
“Дўстлик байроғи” – “Жанубий 
Қозоғистон” газетасининг 1991 
йил кўкламидан эътиборан чоп 
этилишида хизматлари бисёр. 
Ушбу нашрнинг обунасига ҳам 
эътибор қаратган. Ҳурматли зиё-
ли ҳамқишлоқларимиз Фарҳод 
Раҳимов ва Айниддин Абубаки-
ровлар “Жанубий Қозоғистон” 
газетасида Эркин Аббосовнинг 

самарали фаолиятини батафсил 
ёритиб мақолалар эълон қилган. 
Э. Аббосовнинг бунёдкорлик 
фаолияти кенг қамровли эди. 

Шимкент шаҳридан Иқон қиш-
лоғига кираверишда ҳашаматли 
чойхона, боғ, тегирмон, ғалла 
хирмони, мол озуқаси учун ви-
таминли ун агрегати, ошхона, 
бозор, савдо уйи, Миртемир 
номидаги адабиёт музейи, те-
лестанция, ёғ заводини барпо 
этди. Қишлоқда учта масжид, 
1200 ўринли тўрт қаватли мак-
таб қурилишини бошлаб берган 
эди. Шунингдек, пахта тозалаш 
заводи ҳам ишга туширилди. 

Иқон қишлоғининг тараққиё-
ти, халқининг тўқ, фаровон ҳаёт 
кечириши учун кўп хизматлар 
қилганини халқ ҳурмат билан ёд 
этади. 

Эркин Аббосов директор бў-

либ тайинланганда хўжаликка 
қарашли Маданият саройида 
директор бўлиб ишлардим. Рес-
публика пойтахти, қўшни рес-
публикалардан келган меҳмон-
санъаткорлар, ёзувчилар, шоир-
лар, врачлар, олимлар, қишлоқ 
хўжалиги мутахассислари, депу-
татлар билан ўтган нуфузли уч-
рашувларга ўзи бош-қош бўлар-
ди. 1987 йили июль ойида Эски 
Иқон қишлоқ кенгаши ижроқў-
ми раисининг ўринбосари этиб 
сайландим. Қишлоқда кўпгина 
қурилишларнинг боришини бир-
галикда назорат қилдик, қишлоқ 
инфратузилмасини ривожланти-
риш, бозор иқтисодиётига тайёр-
гарлик кўришда бамаслаҳат ре-
жалар туздик. Қишлоқ марказий 
бозори қурилиши ва очилишида 
Эркин Аббосов билан биргалик-
да қишлоқ кенгаши раиси мар-
ҳум Мамадали Айметовларнинг 
хизматлари катта бўлди. 

Эркин Аббосов директорлик 
қилган дастлабки икки ярим йил 
ичида хўжаликнинг марказий 
идораси, 5 чақиримли асфальт 
йўл, марказий бозор, чойхона, 
савдо маркази, 90 ва 140 ўринли 
иккита болалар боғчаси, биола-
боратория, маиший комбинат, 
ғишт цехи, иссиқхона, сутни қай-
та ишлаш цехи қурилиб, 15 чақи-
рим электр тармоғи янгиланди.

Жами 1 млн 915 минг сўмлик 
(ўша кезда 1 сўм – 1 рубль – 1 
АҚШ долларидан қиммат турар-
ди) қурилиш ишлари бажарилди.

Совхознинг 1988-хўжалик йи-
лидаги соф даромади 4 млн 51 
минг сўмни ташкил этди.

Наврўз байрами марказий 
ўйингоҳда юқори савияда ўтар-
ди. Барча ташкилотлар, бўлим-
лар алоҳида жой ҳозирлаб, кат-
та тайёргарлик билан келар, 
махсус комиссия томонидан 
ўринлар белгиланиб, мукофот-
лар топшириларди.

9 май – Ғалаба куни катта 
байрамга айланиб кетарди. 1988 
йил 9 май кунига бағишлаб ўтка-
зилган лоторея ўйини Туркистон 
тумани ва шаҳри аҳолиси ёдида 
умрбод муҳрланиб қолди. Юк-
сак даражада ўтишида шахсан 
Эркин Аббосовнинг хизматлари 
беқиёс эди.

Тошкентда Ўрта Осиё педиат-
рия тиббиёт институти олим-ши-
фокорлари билан шартномалар 
тузиб, уларни йил сайин икки 
марта қишлоққа таклиф қилар-
ди. Ўзбекистонлик шифокорлар 
бир неча ой мобайнида қишлоқ 
болаларини тиббий кўрикдан ўт-
казар ва Тошкентга олиб бориб, 
даволаб қайтарар эди.

Э. Аббосов хўжаликда ҳар 
бир раҳбар, мутахассис, иш-
чиларнинг ўз куч-ғайрат, били-
ми, маҳоратини тўлиқ намоён 

этишига шароит яратиб берди. 
Илғор ғоялар ва ташаббусларни 
қўллаб-қувватлади, рағбатлан-
тирди. Шу боис жуда кўплаб 
билимли, иқтидорли ёшларимиз 
туман, вилоят миқёсида кўзга 
кўринган таниқли мутахассис 
сифатида обрў-эътибор қозон-
ди. Бу – Эркин Аббосовнинг энг 
юксак инсоний фазилатларидан 
бири эди.

Спортни ривожлантиришга 
алоҳида эътибор қаратди. Қиш-
лоқда улкан спорт мажмуаси-
нинг қурилиши бошланишига 
ташаббускор бўлди. Лекин, аф-
суски ушбу мажмуа қурилишини 
поёнига етказа олмай оламдан 
ўтди.

Ўқувчилар ёзги таътил пайт-
ларида меҳнат ва дам олиш 
лагерлари дала шийпонларида 
фаолият юритарди. Уларда ўқув-
чиларнинг ишлаб, дам олиш-
лари учун барча шароитлар 
муҳайё эди. Ёзги мавсумий дала 
ишлари пайтида бригада ҳар 
куни кечқурун дала шийпонлари-
да бўлиб, концертлар намойиш 
этиларди.

Эл корига камарбаста бўлган 
фахрий ҳамқишлоғимиз, жамоат 
арбоби, халқ депутати Эркин Аб-
босов хотирасини абадийлаш-
тириш учун қишлоқдаги кўча-
ларнинг бирига номи берилган. 
Юсуф ота мажмуасида ёдгорлик 
ўрнатилган. 

Ирисқул АББОСОВ,
ҚРда хизмат кўрсатган 

маданият арбоби, 
Туркистон шаҳрининг 

фахрий фуқароси,
Тасвирларда: Э. Аббосов; 

Д. Қўнаевни ташрифи чоғида 
Э. Аббосов қишлоқ зиёлилари 
билан самимий кутиб олган. 

Суратлар муаллиф 
архивидан олинди. 

Яқинда Ўзбекистон Рес-
публикасининг қатор вилоят-
ларидаги мактабларни ора-
ладим. Дарс ўтиш жараён-
ларини кузатдим. Қуйида 
Конимех туманидаги қозоқ 
мактабидан лавҳани эътибо-
рингизга ҳавола этмоқчиман.

Тумандаги 8-умумтаълим 
мактабининг дастлабки биноси 
1988 йилда, иккинчиси 2021 
йилда Ўзбекистон Президенти-
нинг “Обод қишлоқ” ва “Обод 
маҳалла” дастурларини амалга 
ошириш бўйича қўшимча чора-
тадбирлар тўғрисидаги қарори-

га асосан қурилган. 380 ўрин-
ли. Мактабда таълим қозоқ 
тилида юритилади. 2024-2025 
ўқув йилида 293 ўқувчи таҳ-
сил олмоқда. Жами 37 нафар 
муаллим ўқувчиларга билим 
бермоқда. 

2023-2024 ўқув йилида ўз-
бек тилидан 9-синф ўқувчиси 
Элвира Нақипова, математи-
кадан 10-синф ўқувчиси Нур-
зат Даулетбаева, қозоқ тили-

дан 11-синф ўқувчиси Азима 
Беркинбаева, қозоқ тилидан 
9-синф ўқувчиси Аружан Қў-
зибаева фан олимпиадаси-
нинг иккинчи туман босқичида 
биринчи ўринларни эгаллаб, 
вилоят босқичида иштирок 
этишди. Ўзбек тилидан 9-синф 
ўқувчиси Элвира Нақипова би-
ринчи ўринни эгаллади.

– 1 шўъба раҳбари – Ко-
нимех туман ҳокими Руслан 
Рўзиев фан олимпиадасининг 
вилоят босқичида биринчи 
ўринни эгаллаган 9-синф ўқув-
чиси Элвира Нақиповага ноут-

бук совға қилди. Шўъба раҳ-
барлари мактабимизга тез-тез 
келиб, ўқитувчи ва ўқувчилар 
билан суҳбатлашиб туради-
лар, – дейди мактаб директори
 Қ. Бисенов.

Мактабнинг бир қанча би-
тирувчилари ҳозирги кунда 
ўзлари танлаган касблари бў-
йича ишламоқда. Шулардан 
Мурат Абдимуратов мактабни 
2003 йили тамомлади, Тошкент 

Тиббиёт Академиясини 2010 
йили тугатди. Ҳозирги кунда 
Чирчиқ Олимпия ва пара-олим-
пия спорт турларига тайёрлаш 
марказида травматолог-шифо-
кор. Чингиз Тураров мактабни 
2003 йили тамомлаб, Самар-
қанд давлат тиббиёт институ-
тида таҳсил олди. Айни пайтда 
Навоий шаҳар марказий шифо-
хонасида асаб хасталиклари 
шифокори. Мирзали Бердишев 
мактабни 1993 йили тугатган. 
Бугунги кунда Қозоғистон Рес-
публикасидаги Темиртау ша-
ҳар ҳокимлигида ёшларни иш 
билан таъминлаш ва ижтимоий 
соҳа бўлими бошлиғи. 

Бекет Исабеков мактабни 
1983 йили тугатиб, ҚРдаги 
Тараз шаҳар марказий шифо-
хонасида Анестезиология ва 
жонлантириш бўлими мудири. 
Қасқирбай Султанов мактабни 
1981 йили тамомлаган. Бугунги 
кунда Россия Федерацияси, 
Ёқутистондаги Божхона бекати 
бошлиғи. Нурсултан Қутти-
муратов ҚР Қуролли кучлари 
Ақтау шаҳри авиабазасида 

сержант. Береке Ирисбаев ҚР 
Тараз шаҳрида ҳарбий қисм 
бошлиғи. Қуаниш Бисенов мак-
табни 2003 йили тамомлаб, 
Навоий давлат педагогика инс-
титутида таҳсил олган. Айни 
пайтда Навоий вилояти Ко-
нимех туманидаги 8-сонли 
умумий ўрта таълим мактаби 
директори.

Бобир ҲАСАНТОЕВ. 

ЮРГАН ДАРЁ

Ўлкамизда гўзал, сахий ва 
саховатли «Олтин куз» фасли. 
Табиат олтин рангда товланиб, 
атрофга ўзгача чирой бахш 
этмоқда. Саховатли куз фасли 
дастурхонларимизни турли 
ноз-неъматлар билан тўлди-
риб, қалбларимизга қувонч 
улашмоқда. Шу кунларда шаҳ-
римиздаги барча мактабларда 
«Олтин куз» фаслини ифода 
этувчи турли тадбирлар, мусо-
бақалар ўтказилмоқда.

Бизнинг 109-сонли умумий 
ўрта мактабимизда ҳам «Біртұ-
тас тəрбие бағдарламасы» 

асосида «Аяулы куз – алтын 
куз!» мавзуида ярмарка ўтка-
зилди. Унда мактабимизнинг 
барча ўқувчилари фаол ишти-
рок этди. Ўқувчиларимиз энг 
аввало, халқимизнинг азалий 
урф-одатларини намойиш эт-
дилар, қолаверса, ўзларининг 
куз инъомларидан тайёрла-
ган амалий ишларини, кузга 
бағишланган ижодий ишлари 
– «Дефиле»ни намойиш этди-
лар. Шунингдек, тадбиркорлик 
қобилиятларини кўрсатишди.

 Тадбир барчага ўзгача завқ 
улашди. Мактабимиз директо-

ри Асқар Умаралиев ўқувчи-
ларнинг маҳоратини юксак ба-
ҳолаб, уларга келгуси ўқиш ва 
ишларида зафарлар тилади. 
Тадбирни уюштиришда макта-
бимизнинг тарбиявий ишлар 
бўйича директор ўринбосари 
Маъмура Саидхўжаева, илмий 
мудирларимиз – Шуҳрат Сай-
даҳметов, Санталат Юсупова, 
Тоҳиржон Каримқуловларнинг 
ҳамда бошланғич синфлар 
услубият бирлашмаси раҳбари 
Ҳилола Урайимоваларнинг 
хизматлари таҳсинга лойиқ. 
Бундан ташқари, тадбирга бар-
ча синф раҳбарлари ва ота-

оналар ҳам ўзларининг муно-
сиб ҳиссаларини қўшдилар. 
Мактабимизнинг барча устоз-
лари ва ота-оналарга миннат-
дорчилик билдирамиз.

Устозларимизга келажаги-
мизнинг эгалари бўлган ёш 
авлодни етук ва баркамол 
инсон сифатида тайёрлашдек 
шарафли ва масъулиятли иш-
ларида мустаҳкам соғлик, куч-
ғайрат тилаб қоламиз. 

Фарида НОРШИҚОВА,
ўқитувчи.

 КУЗ ҚУВОНЧЛАРИ

Егер қызметкер екі жəне одан 
да көп ұйымда жұмыс жасаса, 
онда "Міндетті əлеуметтік ме-
дициналық сақтандыру туралы" 
Заңның 29-бабының 3-тармағына 
сəйкес жарналарды есептеу үшін 
қабылданатын ай сайынғы табыс 
жеке тұлға табысының барлық 
түрлерінің сомасы бойынша есеп-
телуге тиіс жəне республикалық 
бюджет туралы заңда тиісті қаржы 
жылына белгіленген ең төменгі 
жалақының 10 еселенген мөл-
шерінен аспауға тиіс. 2024 жылы 
төлемдерді есептеу үшін шекті 
табыс 10 ЕТЖ немесе 850 000 тең-
гені құрайды.

Осылайша, əрбір жұмыс бе-
рушіден айына МƏМС үшін ау-
дарымдар 25 500 теңгеден (850 
000 теңгенің 3%) аспауға тиіс. Ал 
қызметкердің жарналарын есептеу 

кезінде барлық жұмыс орындары-
нан түскен ортақ табысы ескері-
леді, яғни бір айдағы жарналар 
жалпы алғанда 17 000 теңгеден 
(850 000 теңгенің 2%) аспауы тиіс.

Дұрыс есептеу үшін қызметкер 
екінші жұмыс орнына бірінші жұ-
мыс орнынан төленген төлемдер 
туралы анықтама беруі керек.

Мысалы, А ұйымында қызмет-
кер 550 000 теңге, Б ұйымында – 
400 000 теңге алады. Оның ортақ 
табысы 950 000 теңгені құрайды, 
яғни шекті салық салынатын та-
быстан жоғары.

Бұл жағдайда бірінші жұмыс 
беруші 11 мың теңге мөлшерінде 
жарналарды ұстайды, аударым-
дар – 16 500 теңге мөлшерінде 
болады.

Екінші жұмыстағы оның жар-
налары 6 000 теңгені құрайды 

(жарнаның ең жоғары мөлшері 17 
000 теңге, өндірілген жарнаны ше-
гергенде 11 000 теңге). Аударым-
дардың мөлшері 18 000 теңгені 
құрайды (аударымдарды есептеу 
үшін кіріс қосылмайды).

Сондай-ақ, азамат жалдамалы 
жұмысшы болып табылатын жəне 
жалақыдан қажетті төлемдер жа-
сайтын, бірақ жеке бизнесі бар жə-
не жеке кəсіпкер ретінде тіркелген 
жағдайлар бар. Мұндай жағдай-
ларда ол негізгі жұмыс орнынан 
төленетін төлемдерден басқа, 
Салық кодексі талап еткендей, 
жеке кəсіпкер ретінде жарналар 
мен басқа да міндетті төлемдерді 
төлеуі керек.

Гузал НУРУЛЛАЕВА, 
«Jacksoft MDS» клиникасы 

бас дəрігерінің орынбасары.

ЕКІ НЕМЕСЕ ОДАН ДА КӨП ЖЕРДЕ ЖҰМЫС 
ЖАСАСА МƏМС ҮШІН ҚАЛАЙ ТӨЛЕЙДІ?

ИҚОН УЧУН УМРИНИ
БАХШИДА ЭТГАН ИНСОН

Бу юрт ма: 
2708. Навбатчи муҳаррир: Наргиза МАВЛОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

8 №128-129 (3474-3475), шанба, 
2 ноябрь 2024 йил.
Janubiy.kz Маънавият ва маърифат

Шоҳмурод Анорхон ўғли 
1996 йил 24 январда Туркис-
тон вилояти, Сайрам тумани, 
Қорабулоқ қишлоғида таваллуд 
топган. 2001 йили қишлоқдаги 
77-сонли “Турон” мактабининг 
1-синфига ўқишга бориб, 2011 
йили 9-синфни имтиёз-
ли шаҳодатнома билан 
тамомлади. 10-11-синф-
ларда эса 3-сонли Ҳам-
за номли умумий ўрта 
мактабни битирди. 

Олий ўқув юртига 
кириш аввалида ЯМТ 
синовида 119 балл тўп-
лаб, мактабни “қизил 
аттестат” билан тамом-
лаб, грант соҳиби бўлди. 2013 йили С. Д. 
Асфендияров номидаги Қозоқ Миллий Тиб-
биёт Университетига грант асосида ўқишга 
кириб, бакалавриатни 2018 йили муваф-
фақиятли тугатди. Интернатурани хирур-
гия-жарроҳлик соҳаси бўйича тамомлаб, 
жарроҳ ихтисослигини эгаллади. Резиден-
туранинг клиник фармакология соҳасида 
билим ва тажриба олди.

Ҳозирги кунда Шоҳмурод С. Д. Асфен-
дияров номидаги Қозоқ Миллий Тиббиёт 
Университети фармакология кафедраси 
ассистенти ва Алмати минтақавий кўп 
тармоқли клиникасида клиник фармако-
лог-врач, эксперт ҳамда Qazaq Radiosy 
“Достық” дастурида радиобошловчи, Ал-
мати шаҳар ҚХА аъзоси, 2016 йилдан буён 
Алмати шаҳар ўзбек этномаданият бир-

лашмаси қошидаги 
“Ёшлар қаноти”нинг 
раиси.

Шунингдек, кафед-
рада бўлғуси шифо-

кор-талабаларга сабоқ 
ҳам беради.

2020 йил 3 июнда ҚР 
Президентининг Фармони-

га мувофиқ ҳаракатчан, ин-
тилувчан йигит “Қозоғистон 
халқи Ассамблеясига – 25 
йил” медали билан тақдир-
ланган.

– Фармакология соҳа-
си бўйича шогирдларим 
республика, халқаро фан 
олимпиадаларида илмий 

анжуманларда фахрли 1-2-ўринларни мун-
тазам равишда қўлдан бермай, совринли 
шоҳсупадан жой олиб келмоқда. Масалан, 
Тошкент шаҳрида ўтган “Ёш фармаколог” 
IV халқаро фан олимпиадасида шогирдим 
1-ўринни эгаллади, Самарқанд шаҳрида 
ўтган III Халқаро фармакология фан олим-
пиадасида 100дан зиёд тиббиёт универси-
тети талабалари иштирок этган олимпиа-
дада ҳам биринчи ва учинчи ўринларни 
менинг талабаларим эгаллади.

2023 йили ҚР Фан ва Таълим вазирлиги 
қошидаги Миллий Тест марказида педа-
гогларнинг сертификация тестини ишлаб 
чиқдим. Шу йилнинг август-октябрь ойла-
рида ҚР Соғликни сақлаш вазирлигида экс-
пертликка қабул қилиндим, – дейди мақола 
қаҳрамони.

Шунингдек, “Салидат Қаирбекова номи-
даги Соғликни сақлашни тараққий эттириш 
миллий-илмий маркази” клиник протокол-
лар аудитини ўтказиш учун таҳлилчи-мас-
лаҳатчи ва клиник доришуносларни сара-
лаш бўйича танлов эълон қилади. Шоҳму-
род Анорхон ўғли ушбу танловда иштирок 
этиб, эндиликда тафтишчи-таҳлилчилик 
вазифасини ҳам адо этмоқда.

Инсон саломатлиги йўлида ўқиб, изла-
наётган, шогирдларига муносиб равишда 
устозлик қилаётган Шоҳмуроднинг шоҳона 
мукофоти барча келажаги порлоқ, интилув-
чан ёшларга юқишли бўлсин...

Мурод АБУБАКИР.

ТАҲРИРИЯТДАН: Мақоламиз қаҳ-
рамони, куни кеча нишонланган  Рес-
публика куни арафасида “Шапағат” 
медалига ноил бўлган Ш. Мўлайхонов 
болалигидан тиришқоқ, билимга, ян-
гиликка интилувчан эди. Ўқувчилик 
йилларида матбуот саҳифаларида, 
жумладан, “Жанубий Қозоғистон” 
газетасида ҳам ўзининг мукаммал 
мақолалари, шеърлари билан кўзга 
тушгани ҳақиқат. Шу туфайли ҳам 
Қозоқ радиосида радиобошловчилик 
қилаётган бўлса, не ажаб.

Тасвирларда: Алмати шаҳри ҳокими 
Е. Дўсаев Ш. Мўлайхонов билан; “Шапағат” 
медали гувоҳномаси. 

КЕНТОВ ШАҲРИ, ҚАР-
НОҚ ҚИШЛО ҒИД АГИ 
М. ҚОШҒАРИЙ НОМЛИ 
МАКТАБ МУАЛЛИМИ, 
ҚОЗОҒИСТОН ЁЗУВЧИЛАР УЮШМАСИ АЪЗОСИ ДО-
ЛИМЖОН САЙФУЛЛАЕВНИНГ КИТОБХОНЛАРГА ТАВ-
СИЯСИ:

1. Аҳмад ЯССАВИЙ – “ҲИКМАТЛАР”.
2. Алишер НАВОИЙ – “ФАРҲОД ВА ШИРИН”.
3. Федор ДОСТОЕВСКИЙ – “ТЕЛБА”.
4. Мухтар АУЕЗОВ – “АБАЙ ЙЎЛИ”.
5. Одил ЁҚУБОВ – “ОҚҚУШЛАР, ОППОҚ ҚУШЛАР”.
6. Тоғай МУРОД – “ОТАМДАН ҚОЛГАН ДАЛАЛАР”.
7. Назар ЭШОНҚУЛ – “МАЙМУН ЕТАКЛАГАН ОДАМ”.
8. Альбер КАМЮ – “БЕГОНА”.
9. Франц КАФКА – “ЭВРИЛИШ”.
10. Габриэл Гарсиа МАРКЕС – “ЮЗ ЙИЛ ТАНҲОЛИКДА”.

Буюк адибларнинг асарларини камситмаган 
ҳолда “Жанубий Қозоғистон” газетасини 

улуғлайлик!

С А Й ФУЛ Л О  ҚО РАТО Е В 
ТОШДУнинг РОМАН-ГЕРМАН 
ФИЛОЛОГИЯСИ КУЛЛИЁТИДА 
ТАҲСИЛ ОЛГАН. 1998-2008 
ЙИЛЛАРДА САЙРАМ ТУМАНИ, 
ҚОРАБУЛОҚ ҚИШЛОҒИДАГИ 
УЛУҒБЕК НОМЛИ МАКТАБ ДИ-
РЕКТОРИ, 2008-2019 ЙИЛЛАР-
ДА ҲАМЗА НОМЛИ МАКТАБ 
ИЛМИЙ МУДИРИ ЛАВОЗИМ-
ЛАРИДА ФАОЛИЯТ ЮРИТГАН. 
НАФАҚАДОР.

САЙФУЛЛА НОСИР ЎҒЛИ “ЖАНУБИЙ ҚОЗОҒИСТОН” 
ГАЗЕТАСИНИНГ МУХЛИСИ. У КИТОБХОНЛАРГА ТАВ-
СИЯ ҚИЛАЁТГАН 10та РИСОЛА:

 1. “ТЕМУРНОМА”.
 2. Бўрибой АҲМЕДОВ – “АМИР ТЕМУР ВА УЛУҒБЕК 
     ЗАМОНДОШЛАРИНИНГ ХОТИРАСИДА”.
3. Сергей БОРОДИН – “САМАРҚАНД ОСМОНИДАГИ 
    ЮЛДУЗЛАР”.
4. Пиримқул ҚОДИРОВ – “ЮЛДУЗЛИ ТУНЛАР”.
5. Пиримқул ҚОДИРОВ – “МЕРОС”, “ ЭРК”, “ ҚАДРИМ”.
6. Абдулла ҚОДИРИЙ – “МЕҲРОБДАН ЧАЁН”.
7. Абдулҳамид ЧЎЛПОН – “КЕЧА ВА КУНДУЗ”.
8. Раҳмат ФАЙЗИЙ – “ КИШИЛАРИМИЗ ҚИССАСИ”.
9. Абдулла ҚАҲҲОР – “САРОБ”.

 10. Саъдулла СИЁЕВ – “ЯССАВИЙНИНГ СЎНГГИ 
       САФАРИ”.

Республика куни арафасида мамла-
катнинг ижтимоий-иқтисодий тараққиё-
тига залворли ҳисса қўшган таълим, 
соғликни сақлаш, маданият, транспорт 
соҳалари вакиллари, жамоат ва сиёсий 
арбоблар давлат мукофотларига ноил 
бўлишди.

 Жумладан, С. Д. Асфендияров 
номидаги Қозоқ Миллий Тиббиёт Уни-
верситети Фармакология кафедраси 
ассистенти, клиникавий фармаколог-
шифокор, эксперт, Қозоқ радиосининг 
«Достық» дастури радиобошловчиси, 
Алмати шаҳар ўзбек этномаданият 
бирлашмаси қошидаги «Ёшлар қано-
ти»нинг раиси, Алмати шаҳри Қозоғис-
тон халқи Ассамблеясининг аъзоси  
Шоҳмурод Анорхон ўғли Мўлайхонов 
ҚР Президенти Қасим-Жўмарт Тўқаев-
нинг Фармойиши билан «Шапағат» 
медалининг соҳибига айланди. Давлат 
мукофотини Алмати шаҳри ҳокими 
Ербўлат Дўсаев тантанали равишда 
топширди.

 Мустақил Қозоғистонда эл азиз, инсон азиз

ШОҲМУРОД – 
ШОҲОНА МУКОФОТ СОҲИБИ

“Китоблар бизга олис ўтмишимизни, 
тарихимизни тирилтириб беради. Китобларда 
битилган ҳақ сўзларни йўқотиб бўлмайди, у ман-
гуликка дахлдор”. 

 Ортиқбой АБДУЛЛАЕВ, 
адабиётшунос олим.

“Инсонликнинг қаймоғини ўзида олиб чи-
қа олган китобларгина мангу қолади... Гапнинг 
индаллоси – мангулик сўнгги одамзодга аза очган 
куни адабиёт ўлади. Бинобарин, адабиёт инсон 
билан бирга туғилган ва инсон билан бирга ниҳоя 
топади”.

Мигел Анхел АСТУРИАС, 
Нобель мукофоти совриндори.

Инсон га нажот , 
қалбга таскин китоб

КОСА ТАГИДА НИМКОСА
ҲАЛОЛЛИК ҲАҚИДА СЎЗ АЙТУВЧИ-

ЛАР ҲАЛОЛ ОДАМЛАРДАН КЎПРОҚҚА 
ЎХШАЙДИ.

Ҳабиб СИДДИҚ.

«ОЛАМ АҲЛИ, БИЛИНГИЗКИМ, 
                      ИШ ЭМАС ДУШМАНЛИҒ,
ЁР ЎЛУНГ БИР-БИРИНГИЗГАКИМ, 
                                  ЭРУР ЁРЛИҒ ИШ».

 Алишер НАВОИЙ.
(Маъноси: «дунёдаги кишилар, бир-

бирингизга душман бўлмангиз. Бу иш эмас, 
ҳаммангиз бир-бирларингизга ёру дўст бўлингизким, ҳақи-

қатда иш шулдир».)

Шоҳбайт

бирин

Инсонлар қўрқоқлар қуршо-
вида қолганида ўзини ёлғиз ҳис 
этади.

 Альбер Камю.

Табобат

Астма, йўтал ва бронхитни 
даволаш учун қовоқ сиропи

Таркиби: 60 грамм ошқовоқ уруғи, 2 ош қошиқ табиий 
асал, 200 мл фильтрланган сув, мумнинг 20 томчи спиртли 
дамламаси.

Барча маҳсулотлар яхшилаб аралаштирилиб, 1 чой қо-
шиқда кунига 5 марта ичилади.

Пиёзнинг шифобахш 
хусусиятлари

1 стакан пиёз шарбати тенг 
миқдорда асал билан аралаш-
тирилади. Шу доридан кунига уч маҳал овқатдан бир соат 
олдин ёки овқатдан 2-3 соат кейин, 2 ой давомида таъбга 
қараб, бир чой қошиқ ёки бир ош қошиқ истеъмол қилинса, 
хотира сусайишига даво бўлади. Икки ҳафта танаффус қи-
либ, яна 2 ой истеъмол қилинади.

Юмалоқ гижжа(острица)дан холи бўлиш учун сархил 
пиёздан 15-20 граммдан кунига истеъмол қилиниб, муолажа 
7-10 кун давом этади.

Қон кўпайтирувчи 
ажойиб шарбат

Керакли маҳсулотлар:
� Хом сабзи 300 г майдаланг;
� Лавлаги 300 г майдаланг;
� 300 г асалга аралаштиринг.

Қабул қилиш тартиби:
1 ош қошиқдан кунига 1 марта, эрталаб оч қоринга овқат-

дан 30 дақиқа олдин. Ҳафта мобайнида гемоглобин меъёри-
га етади.

Инсоннинг асл сийратини уч 
хил вазиятда кўриш мумкин:

� ёлғизликда, чунки ёлғиз пай-
ти у ўзини назорат қилишни тўх-
татади;

� ҳиссиётларга берилганида, 
чунки бу вақтда у барча қоидалар-
ни унутади; 

� янги шароитга дуч келганида, 
чунки бундай ҳолда одатийлик уни 
тарк этади.

Френсис Бекон.

Ҳаёт – бу, албатта, танлов. Биз 
ҳар куни, ҳар соатда, ҳар сонияда 
яхшилик ва ёмонлик, нур ва зулмат 
орасида танлаймиз. Олдимизда бир 
қанча эшиклар очилади, қай бирига 
ким билан киришимиз – энди бизга 
боғлиқ.

Бироқ, мен шуни аниқ биламанки, 
«ўз» одамингни учратиш масаласида 
кута билиш муҳимроқ. Энг дастлаб-
ки қадамларданоқ йўлда турли одам-
ларни кўрганча, биз бир-биримиз 
сари юрамиз. Вақт-соати етганида, 
учрашув юз беради.

Энг муҳими, таслим бўлмаслик ва 
бегона одам билан ҳаётни боғламас-
лик.

“Денгиз ҳақида сўзлаб бер менга”
Элчин САФАРЛИ.

“АГАР САЙЛОВЛАР-
ДАН БИРОР-БИР НАРСА 
ЎЗГАРГАНДА, СИЗ БИ-
ЛАН БИЗНИ САЙЛОВГА 
ЯҚИН ҲАМ ЙЎЛАТИШ-
МАСДИ”.

Марк ТВЕН, 
Америка ёзувчиси.


